
Табиғи кен байлығын 
өңдейтін  жаңа зауыттың жалпы 
жобалық құны 30 млн теңгені 
құрайды. Мұнда негізінен үш 
түрлі сұрыптағы қиыршық тас 
өңделеді. Мұның бәрі заманауи 
құрылысқа өте қажетті шикі зат-
тар есебінде. Мәселен, аталған 
зауыт шығаратын 0.5, 5.10 және 
5.20 көлемдегі қиыршақтастар 
мен жуылған құм қиыршығы 
да осы жерден табылады. 
Мұның бәрі қазіргі жаңа тех-
нологиялар арқылы өңделіп, 

құрылысшыларға жол тартады. 
Келешекте зауытта бетоннан 
жасалатын өнімдер өндіретін 
цехты іске қосу жоспары бар. 

– Нарықтың басты тала-
бы – сұранысқа сай сапалы 
өнім өндіру болса, өз жұмыс 
қабілетімізді зерттей келе осын-
дай шешімге тоқталып отыр-
мыз. Өйткені, өз ауданымыздан 
бөлек, Түркістан қаласы жаңа 
облыс орталығы ретінде үлкен 
құрылыс жұмыстарына кірісті. 
Онда темір-бетон өнімдеріне де 

сұраныс артты,  – дейді кәсіпкер. 
Өңірімізде жаңа жұмыс орны

ның ашылуы – өте құптарлық 
жағдай. Бастысы, бірнеше адам 
жұмыспен қамтылса, зауыт ау-
дан экономикасын арттыруға 
үлес қосады. Сонымен қатар 
өндірістік кластерді дамытуға 
да жол ашары түсінікті. Бұл 
қарт Қаратаудың етегіндегі елге 
өте тиімді екендігі де анық. 
Әзірге біз сөз етіп отырған жаңа 
өндіріс орнында оншақты адам 
еңбек етеді. 

Ел Президенті Қ.Тоқаев 
жуырдағы Үкіметтің кеңейтіл
ген отырысында: «Ең басты 
міндетті жүзеге асыруымыз 
керек, бұл жұмыс орындарын 
ашу» деп атап көрсеткеніндей, 
жаңа еңбек көздерінің ашылуы 
халықтың тұрмысын жақсартуға 
негіз бола бермек. 

Н.НАЗЫМХАНҰЛЫ. 
Жаңақорған ауданы. 

– Үкіметтің кеңейтілген отыры-
сында Қасым-Жомарт Кемелұлы ауыл 
шаруашылығы саласының инвестор-
лар үшін тартымдылығы төмен екенін 
атап өтті. Отандық және шетелдік 
инвестиция тарту мәселесі облыста 
қаншалықты өзекті?

– Өңірге отандық және шетелдік ин-
вестиция тарту бағытында бірқатар 
жұмыс атқарылып жатыр. Агроөнеркәсіп 
кешенінде еңбек өнімділігі мен қайта 
өңделген ауыл шаруашылығы өнімдерінің 
көлемін 5 жыл ішінде 2,5 есе арттыру 
мақсатында жергілікті ауыл шаруашылығы 
өнімін өткізу нарықтарына кешендік 
маркетингтік зерттеулер жүргізілді. 
Нәтижесінде облыстың агроөнеркәсіптік 
кешенін 2020 жылға дейін дамытудың аг-
рокартасы әзірленіп, жүзеге асырылуда. 

Сондай-ақ, агроөнеркәсіп кешенін 
дамытудың 2017-2021 жылдарға арналған 
мемлекеттік бағдарламасын жүзеге асыру 
мақсатында өңірлік бағдарламаны орын-
дау тұжырымдамасы әзірленді. Агрокарта 
шеңберінде секторларды негізгі екі бағыт 
бойынша дамыту қолға алынды. Олар – 
ішкі нарықты толықтыру үшін секторды 
дамыту және экспортқа бағдарланған өнім 

өндірісін кеңейту. Бұл ретте өндіріс аясы 
мал шаруашылығын жедел қарқынды да-
мыту есебінен кеңейеді. 

– агроөнеркәсіп кешеніндегі қайта 
өңделген өнім экспорты көлемінің ақшалай 
мәнде 2,5 есе өсуі (2017 жылғы деңгейге 
қарағанда), яғни 2017 жылғы 28,7 млн дол-
лардан 73 млн долларға дейін;

– АӨК инвестициялар көлемінің 
ақшалай мәнде 1,6 есе өсуі (2017 жылғы 
деңгейге қарағанда) 2017 жылғы 4,9 млрд 
теңгеден 7,9 млрд теңгеге дейін.

Осы көрсеткіштерге қол жеткізу үшін 
9 басым бағыт анықталды. Олар: ет және 
сүт мал шаруашылығын дамыту, өсімдік 
шаруашылығын әртараптандыру, суарма-
лы жерлерді қалпына келтіру, қайта өңдеу 
және зәкірлі кооперацияны дамыту, балық 
шаруашылығы және АӨК өнімін өткізу 
инфрақұрылымын дамыту.

Қазіргі міндет – барынша инвестиция 
тарту. Сондықтан 2022 жылға қарай АӨК-
нің басым салаларында 32 млрд теңгеден 
астам сомаға 148 жобаны іске асыру жос
парланып отыр. Осы ретте жыл сайын 
рыноктар конъюнктурасының өзгеруін 
ескере отырып, инвестициялық жобалар 
портфелін арттыру бөлігіне толықтырулар 

енгізіледі. 
Олардың бір бөлігін біз биыл іске 

асыра бастадық. Атап айтқанда, отандық 
инвесторлар осы жылы құны 5,9 млрд 
теңгені құрайтын 9 инвестициялық жо-
баны іске асырады. Олар: Қызылорда 
қаласында жылдық қуаттылығы 5000 
тонна ет комбинаты, Шиелі ауданын-
да қуаттылығы тәулігіне 24 тонна сүт 
шығаратын 1200 басқа арналған «Сыр 
Агро» ЖШС-ның тауарлы-сүт ферма-
сы, «Қармақшы Құс» ЖШС-ның жылына 
1500 тонна құс етін өндіретін құс фабри-
касы, «Самұрық құс» кооперативінің құс 
фабрикасын кеңейтіп, оны 50 мың басқа 
жеткізу, автоматтандырылған жылыжай 
құрылысын іске қосу.

Өндіріс – жұмыс көзі
Жаңақорған ауданы өнеркәсіп саласында өсімі бар өңір 

екендігі белгілі. Жуырда осы ауданда тағы бір өндіріс орны 
ашылды. Кәсіппен тұрақты шұғылданып жүрген аудан 
азаматы, аудандық мәслихат депутаты Талғат Мамуовтың 
белсенді әрекетімен қиыршақтас өндіретін зауыт іске 
қосылды.

«Мемлекет қолдауы көп 
мүмкіндікке жол ашты»

Президент Қасым-Жомарт Тоқаевтың қатысуымен өткен Үкіметтің 
кеңейтілген отырысында еліміздің әлеуметтік-экономикалық дамуында 
ілгерілеушілік бар екені баяндалды. «Басты мақсат – қолда бар мүмкіндіктерді, 
әлеуетімізді толық пайдалану. Аталған жетістіктерді еселеуіміз керек», – 
деді Мемлекет басшысы. Осы орайда бірқатар сала бойынша тапсырмалар 
жүктелді. 

Біздің бүгінгі облыстық ауыл шаруашылығы басқармасының басшысы 
Бақыт Жахановпен пікірлесуіміз келелі жиында асыраушы салаға қатысты 
айтылған мәселелер төңірегінде өрбіді.

Бақыт ЖАХАНОВ,
облыстық ауыл шаруашылығы басқармасының басшысы:

Үйлену қиын.
Оңай болар еді...

Қасиет қонған
«қара дүкен»

Ұстаз ұлағаты Жүз жыл
тербелген бесік

Егемендіктің алғашқы жыл-
дарында теңіз жағдайы тұтас 
елді алаңдатқаны рас. «Арал 
өңірі халқын көшіру» тура-
лы Жарлықтың Тұңғыш Пре-
зидент үстелінде болғаны 
да белгілі. Бірақ Елбасының 
Аралға көмектесемін деген 
мақсаты мен нық қадамдары 
бұл сенімсіздіктің сеңін бұзды. 
САРАТС (Сырдария өзенінің 
арнасын реттеу және Солтүстік 
Арал теңізін сақтау) жобасы 
ел арасында сүйінші хабарды 
көбейтті. Кіші теңіздің қалпына 
келуі, «Көкарал» бөгетінің, 
«Ақлақ» су тоспасының салы-
нуы теңіз тіршілігіне қайта қан 
жүгіртті. Теңіз тартылған тұста 
бір ғана балық түрі ауланса, 
«ғасыр жобасы» іске асқаннан 
бері балықтың 14 түрі қайтадан 
өсіп, балық аулау көлемі 2000-
шы жылмен салыстырғанда 20 
есеге артты. Қазір Арал өңірінде  
жылдық қуаттылығы 11 мың 
тоннаға жететін 8 балық өңдеу 
зауыты жұмыс істейді. Оның 
ішінде 4 зауыттың «Еврокод» 
белгісі бар. 

Облыс әкімі алды-
мен «Арал» балық өңдеу 
зауытының жұмысымен таны-
сып, ардагерлердің ұсыныс-
пікірлерін тыңдады. 

Балық өңдеу зауыты жылы-
на 6 мың тонна балық өңдеп, 
Ресей, Польша, Голландия, 
Германия, Австрия елдеріне 
экспортқа шығарады. 

– Қазір тісті балығының жон 
етін өңдеп, сұрыптап, Еуропа 
нарығына жөнелтеміз. Сондай-
ақ, тыран, торта, жыланбалық, 
шортанның етіне де сұраныс 

көбейіп жатыр. Зауытта қазір 
45 адам жұмыс істесе, балық 
ауланатын уақытта 100-120 
адамға дейін артады. Ал 
өнімді толықтай қалдықсыз 
өндіреміз. Тіпті, соңғы 40 про-
цент қалдықтың өзі тауықтарға 
жем шығаратын кешенге жө
нелтіледі, – дейді зауыттың 
атқарушы директоры Гүлмира 
Орынбасарқызы.

Мұнан кейін аймақ бас-
шысы мемлекеттік атаулы 
әлеуметтік көмек алушы Диа-
на Шүйіншәлиеваның үйіне 
барып, көпбалалы отбасының 
тұрмысымен танысты. Отыз екі 
жастағы Диананың қазір 6 бала-
сы бар, сондай-ақ ол сіңлісінің 
баласын да бауырына басқан. 
Жолдасы Кенжетай Қожақов 
өзін-өзі жұмыспен қамтыған 
азамат. Өзі бала күтімімен үйде. 
Бұл шаңыраққа осы жылдың 
сәуірінен бастап 154 739 теңге 
тағайындалып, бүгінгі күнге 
дейін мемлекеттен 463 176 
теңге көмек алған. Көп бала-
лы ананың жағдайын өз аузы-
нан естіп, балаларға базарлық 
үлестірген облыс әкімі қашан 
да мұқтаж отбасыларға қолдау 
көрсетілетінін жеткізді. 

Осы күні Арал қаласында 
«Қуаныш» жеке медициналық 
орталығы ел игілігіне берілді. 
Өткен жылы аудан орталығынан 
150 орындық аурухана ашыл-
са, тұрғындар саулығын 
қалыптастыруға кәсіпкерлер 
де үлес қосуда. Нысанның 
салтанатты ашылу рәсіміне 
қатысқан облыс әкімі медицина 
орталығының тиімді екенін атап 
өтті. 

– Елімізде ең құнды 
байлық – адам денсаулығы. 
Сондықтан медициналық орта
лық ең бірінші тұрғындар 
денсаулығын жақсартса, екін
ші экономикалық тұрғыдан 
тиімді, мұнан соң әлеуметтік 
жағдайға оң өзгеріс әкеледі. 
Аудандық мәслихат депутаты, 
кәсіпкер Қуаныш Шынжанов 
өз қаражаты есебінен 20 млн 
теңгеге медициналық орталық 
ашты. Орталық халық игілігіне 
жұмыс жасасын, – деді аймақ 
басшысы.

Ал №83 орта мектепте об-
лыс әкімі алдағы жаңа оқу 
жылы мен жылу беру маусы-
мына дайындық жұмыстарымен 
танысты. Биылғы оқу жы-
лында 4,9 және 10-сынып 
оқушылары жаңартылған білім 
беру жүйесіне көшетіні белгілі. 
Сондықтан оқулық алу үшін 
бюджеттен 177 798 000 теңге 
қаржы бөлінген.

Мұнан соң облыс әкімінің 
жұмыс сапары Шижаға елді 
мекенінде жалғасты. Қуаныш
бек Ысқақов мәдениет үйінің 

ашылу рәсіміне қатысып, ауыл
дың әлеуметтік-экономикалық 
даму барысымен танысты. 100 
орындық нысан ауласында бала
лардың ойын алаңы, тұрғындар 
серуендейтін орын да  бар. 

– Қандай бір ел болмасын, 
соның ішінде елге жаны ашып, 
халықтың ұсынысын билікке 
жеткізе алатын бір кісі бола-
ды. Осыдан бірер жыл бұрын 
осы ауылдың тұрғыны, халық 
жанашыры, қоғамдық кеңес 
төрағасы Нұралы Алманов 
ағамыз сол кездегі облыс әкімі 

Қырымбек Елеуұлына осы елді 
мекенге мәдениет үйі керек де-
ген ұсыныс айтқан болатын. 
Міне, бүгін соның нәтижесі – ел 
игілігіне жаңа ғимарат берілмек. 
Заманауи ғимарат баршамызға 
құтты болсын! Бұл жерде талай 
өнерлі жас тәрбиеленіп, Сыр 
өңірінің сырлы сазын әлемге 
таныта береді деп ойлаймын, – 
деді облыс әкімі. 

Тұрғындар атынан ауылдық 
қоғамдық кеңес төрағасы Нұра
лы Алманов алғысын жеткізді.

Мұнан кейін сапар Сексеуіл 

кентінде жалғасып, аймақ бас-
шысы «Алтын» сауда үйінің 
ашылу рәсіміне қатысты. 
«Даму» қорының қолдауымен 
бой көтерген еңселі ғимараттың 
иесі – кәсіпкер Алтын Мол
жігітова.  Қазір мұнда 9 адам 
жұмысқа тартылған. 

Шарада аймақ басшысы об-
лыста жаппай кәсіпкерлікті 
дамытудың үш жылдығы ая-
сында жұмыстар жүргізіліп 
жатқанын, кәсіп бастауға ниетті 
облыс тұрғындарын қолдау 
үшін барлық мүмкіндік қарас
тырылғанын  жеткізді. 

Сондай-ақ, облыс әкімі 
«Қамқор» ЖШС Сексеуіл ло-
комотив жөндеу депосының 
жұмысымен танысып, темір
жолшылармен кездесті. 

Тепловоздарға және маневр
лық тепловоздарға техникалық 
қызмет көрсету үшін қажетті 
техникалық құрылғылармен 
жабдықталған депо жолаушы-
лар және жүк таситын тепловоз-
дарды жөндейді.

Сексеуілде балаларға ет 
пен жұмыртқа, нан өнімдері 
мен сүтті табиғи түрде ұсы
нып, жерасты суымен тол
тырылған бассейні салынған 
балабақша бар. Сапар барысын
да облыс әкімі «Алма-Рай» 
балабақшасының жұмысын 
назарға алды. 2016 жылы 
ашылған балабақша 182 балаға 
арналған. Қазір 50 қызметкерді 
жұмыспен қамтып отырған ме-
кемеде 8 топ ашылған.  

Облыс әкімі «Аралтұз» АҚ 
кәсіпорнының жұмысымен та
нысып, кешендегі полимер 
цехында кент ардагерлерімен 
кездесті. «Аралтұз» АҚ – Қазақ
стандағы өнеркәсіп пен тұз на
рығында көшбасшы, сондай-ақ, 
тұз өндіретін ТМД-дағы үш ірі 
компанияның бірі. Қазіргі уа
қытта «Аралтұз» компания-
сы өнімдерінің 75 проценттен 
астамы Ресей Федерациясы, 
Қырғызстан, Әзербайжан және 
Украинаға экспортталады. 

АРАЛ АУДАНЫ: ТЕҢІЗДІ ӨҢІРДІҢ ТІРШІЛІГІ ТҮЛЕЙ БЕРЕДІ

Айдана ЖҰМАДИНОВА.

Кеше облыс әкімі Қуанышбек Ысқақовтың аудандарға 
жұмыс сапары Аралдан басталды. Аймақ басшысы аудан 
орталығы мен шалғай орналасқан бірқатар ауылдардың 
әлеуметтік-экономикалық жағдайымен танысып,  
«Көкарал» бөгеті мен «Ақлақ» су тоспасына арнайы барды. 
Облыс басшысы елмен жүздесуде бірқатар әлеуметтік 
нысандардың ашылуында аймақтың алдағы даму 
жоспарларымен бөлісіп, жұртшылықпен пікір алмасты.

2-бет. 

– Жергілікті ауыл шаруашылығы 
өнімін экспорттау ісі қаншалықты жолға 
қойылған? 

– Осы уақытқа дейін өңірдің экспортқа 
бағытталған негізгі дақылы күріш сана-
лып келсе, қазір мал шаруашылығы өніміне 
сұраныс жоғары. 2018 жылы Иран, Ресей мен 
Өзбекстанға 10,4 мың бас қой экспорттал-
ды. Биыл ет экспортын 400 тонна көлемінде 
сойылатын мал есебінен қамтамасыз ету жос­
парланып отыр. Биыл жалпы салмағы 148,4 
тоннаны құрайтын тірі мал жөнелтіледі. Оның 
ішінде Иранға – 789 бас қой, Өзбекстанға – 59 
бас түйе және 250 бас мүйізді ірі қара.

Сондықтан ет (қайта өңделген өнім) экспор-
тын қамтамасыз ету үшін биыл халықаралық 
стандарттарға сәйкес келетін ет комбина-
тын салу басталды. Құрылыс 2019 жылдың 
соңына дейін жалғасады. Комбинат жылына 5 
мың тоннаға дейін ет және ет өнімін өндіруді 
қамтамасыз етеді. Тек осы жобаны іске асы-
ру ет өндірісін 19 процентке арттыруға, жыл 
сайын 2 мың тоннаға дейін ет және ет өнімін 
экспорттауға мүмкіндік береді. 

Бұған қоса, 200 тонна жылқы етін экспорт-
тауды қамтамасыз ету жоспарлануда. Негізгі 
бағыт – Еуропа. Бүгінде Қытайға мақсары май-
ын экспорттау басталды. Бұл – Сыр өңірінің 
тағы бір экспорттық әлеуеті. Біз мақсары май-
ын жылына 2,5 мың тоннаға дейін экспорттау-
ды қамтамасыз ете аламыз. Бұл жыл сайынғы 
экспортты 2,8 млрд теңгеге ұлғайтады. 

2018 жылы облыстан құны 34,5 млн доллар 
болатын 95,8 мың тонна ауыл шаруашылығы 
өнімі экспортталып, 2017 жылмен салыс­
тырғанда 18,2 процентке артты. Оның 94,5 
проценті – өңделген ауыл шаруашылығы 

өнімі. Былтырдан бастап экспортталатын өнім 
түрлері көбейіп, Қытай, Түркия, Араб Әмірлігі 
мемлекеттерінің нарығы игерілуде. Мәселен, 
2013 жылы экспортқа 3 түрлі өнім – балық, 
күріш, астық қалдығы шығарылса, 2018 жылы 
бұл көрсеткіш 16-ға (қауын, қарбыз, тірілей 
қой, мақсары майы, картоп, өсімдік шырын-
дылары, рапс және күнбағыс тұқымдары, 
күріш сабаны, көкөніс, томат, тірілей мүйізді 
ірі қара және түйе) артты.

Жалпы, экспортталған өнімнің негізгі 
өткізу нарығын Тәжікстан, Ресей, Украина, 
Өзбекстан, Әзербайжан мемлекеттері құрады. 
2019 жылдың 1 мамырындағы есеп бойын-
ша облыстан құны 11 985,6 мың долларды 
құрайтын 29 125,4 тонна ауыл шаруашылығы 
өнімі экспортталып, өткен жылдың сәйкес 
кезеңімен салыстырғанда, 91,6 процентті 
құрап отыр. Сонымен бірге, арпа мен бидай 
есебінен экспортталатын өнім түрлерінің саны 
18-ге артты. 

Электронды саудасын жүйелендіру және 
агроөнеркәсіп кешенінің экспорттық әлеуетін 
арттыру мақсатында «Агробиржа» жобасы 
жүзеге асырылуда. Аталған жоба аясында 
ауыл шаруашылығы тауарын өндірушілер 
арасында электронды сауда жасауға және 
өнімді өткізуге мүмкіндік беретін web-ресурс 
құрылды. Оған қоса, Android платформа-
сында «Агробиржа» web-ресурсына кіруді 
қамтамасыз ететін мобильді нұсқа жасалды. 
Қазіргі таңда сайт қазақ, орыс, ағылшын және 
қытай тілдерінде жұмыс істеп тұр. Бұл элект­
ронды сауда нарығын кеңейтуге мүмкіндік 
береді. 

– Өзімізде өндірілген өнім өзіміздің 
қажеттілікті өтеуге, ішкі сұранысты қана
ғаттандыруға жеткілікті ме?

– 2018 жыл бойынша әлеуметтік маңызды 
19 азық-түлік тауарының 3 түрі – ақталған 
күріш, сүт, ас тұзы бойынша облыс халқының 
қажеттілігі толықтай қамтамасыз етілді. 
Қалған түрлері аймағымыздың табиғи-
климаттық жағдайының қолайсыздығынан 
жеткіліксіз деңгейде өндірілуіне байланысты 
өзге өңірлерден тасымалданады. 

Мәселен, қызылордалықтар бір жылда 
67034 тонна сүт тұтынса, ресми статистикалық 
мәліметтерге сәйкес 2018 жылы өндіріс көлемі 
86 386,5 тоннаны құрады. Бұл 2017 жылғы 
осы мерзімдегі өндіріс көлемінен 101,9 про-
центке артық. 2018 жыл бойынша 162 697 
тонна күріш жармасы өңделіп, 2017 жылмен 
салыстырғанда 93 процентке орындалған. Ас 
тұзы бойынша 2018 жылы 219 456 тонна не-

месе 2017 жылғы өңделген 209 681 тонна 
көлемнен 104,7 процентке артық өндірілді. Со-
нымен бірге, облыс өз өндірісі есебінен 2018 
жылы сиыр етіне қажеттіліктің 89,3 процентін 
қамтамасыз етті. 

– Президент мемлекеттік қолдау талап
тарының жиі өзгеруіне байланысты сын 
айтты. Осыны тарқатып айтып берсеңіз... 

– Мемлекет қолдауы нәтижесінде соңғы 
жылдары ауыл шаруашылығы өндірісінің да-
муында оң нәтиже қалыптасты. Өткен жылы 
2013 жылмен салыстырғанда облыстың 
агроөнеркәсіп кешені саласында: 

– АӨК-ні қолдауға бөлінген қаржы 5,2 
млрд теңгеге артып, 13,3 млрд теңгені құрады; 

– 103,9 млрд теңгенің өнімі өндірілді, бұл 
31,6 млрд теңгеге артық;

– ауыл шаруашылығының негізгі қорына 
салынған инвестиция көлемі 26,1 есе артты. 

Негізінен, ауыл шаруашылығы сала­
сындағы мемлекеттік саясатты Ауыл 
шаруашылығы министрлігі айқындайды, ал біз 
– жергілікті атқарушы органдар осы саясатты 
жергілікті жерлерде жүзеге асырамыз. Деген-
мен, біз де мемлекеттік қолдау шараларының 
тиімділігі үшін ұсыныстарымызды жолдап 
отырамыз. Осының арқасында Қызылорда 
облысы жағдайында сүтті-тауарлы ферма-
ларда сиыр ұстау ерекшелігін ескере оты-
рып, жем-шөпті субсидиялау нормативін 
ұлғайту, өңірдің мамандандыру схемасына 
сүтті мал шаруашылығын дамытуды енгізу, 
асылтұқымды мал басын жедел ұлғайту 
мақсатында асылтұқымды мал сатып алу-
ды субсидиялау нормативін 50 процентке 
ұлғайту, гербицидтер құнын субсидиялау 
нормасын 50 процентке дейін қалдыру, 2019 
жылдан бастап электрондық агрохимиялық 
картограмма қызметінің құны қымбат болуы­
на байланысты картографиялық ақпаратты 
енгізуді 2021 жылға дейін тоқтату туралы 
ұсыныстарымыз қолдау тапты. 

Сонымен қатар, Мемлекет басшысының 
аймаққа жұмыс сапары кезінде күріш 
өндірушілер күріш дақылын субсидиялауды 
жалғастыру туралы ұсыныс көтерді. Осыған 
байланысты күріш дақылына арналған субси-
дия нормасын 3500 теңгеден бекіту жоспарла-
нып отыр. Бұл негізгі дақылдың өнімділігі мен 
сапасын арттырып, өзіндік құнын арзандатуға 
мүмкіндік жасайды.

– Әңгімеңізге рахмет.
Әңгімелескен 

Назерке САНИЯЗОВА,
«Сыр бойы».

«Мемлекет қолдауы көп мүмкіндікке жол ашты»

ПОЛИЦИЯ 
ДЕПАРТАМЕНТІНІҢ 
ЖАҢА БАСШЫСЫ 
ТАҒАЙЫНДАЛДЫ

Президент Әкімшілігінің 
келісімімен Қызылорда облы-
сы Полиция департаментінің 
бастығы лауазымына  полиция 
полковнигі Сұлтан Бектөре 
Жеңісбайұлы тағайындалды. 

Бұған дейін ол Түркістан облысы 
Полиция департаменті басшысының 
орынбасары қызметін атқарған.

Жаңа басшыны жеке құрамға об-
лыс әкімі Қуанышбек Ысқақов таныс­
тырды. Аймақ басшысы Бектөре Сұл­
танды құттықтап, жаңа қызметінде 
сәттілік тіледі. Сондай-ақ, облыстық 
полиция департаментінің бұрынғы 
басшысы Арыстанғани Заппаровты 
ҚР Ішкі істер министрінің орынба-
сары лауазымына тағайындалуымен 
құттықтап, Қызылорда облысының 
Құрмет грамотасын табыстады. Өз 
кезегінде, Арыстанғани Заппаров 
әріптестеріне алғыс айтып, ыстық 
ықыласын жеткізді.

ҚР Ішкі істер министрінің орын-
басары, полиция полковнигі Алексей 
Калайчиди осы салада атқарылып 
жатқан жұмыстар мен алға қойылған 
міндеттер туралы айтты. 

Айта кетелік, соңғы 6 ай 
қорытындысымен өңірде қылмыстық 
құқық бұзушылық 13 процентке 
азайғанын облыс басшысы атап өтті.

«СБ» ақпарат.

Облыс әкімі Қуанышбек 
Ысқақов облыс ардагерлері 
және зиялы қауым өкілдерімен 
кездесті деп  хабарлайды облыс 
әкімінің баспасөз қызметі.

«Үлкен істі бастарда  ардақты 
ақсақалдың батасын алуды жөн 
көретін халықпыз. Қазақ – қашан да 
қартын қазынам деп танып, үлкенін 
сыйлай білген халық. Содан да болар, 
бізде ұрпақтар сабақтастығы берік 
орныққан. Бүгінгі кездесуге өзінің 
ізгілікті ісімен, ақыл-парасатымен, 
адамгершілік қасиеттерімен елге 
танылған беделді ардагерлеріміз қа­
тысып отыр. Сіздердің әрбіріңіздің 
Сыр өңірі үшін орындарыңыз бөлек. 
Кезінде еселі еңбек етіп, ел мерейін 
арттырған Сіздер зейнеткерлікке 
шықсаңыздар да, қоғамға қажетті 
істерге белсене араласып келесіздер. 
Сыр өңірі бүгінгі күні ілгері дамып 
келетінін білесіздер. Айта кетсем 
деймін, бүгінге дейін қол жеткізген 
барша жетістіктеріміз – Елбасымыз 
Нұрсұлтан Әбішұлы Назарбаевтың 

Сыр еліне деген ерекше қамқорлығы 
мен маған дейін облысты басқарған 
азаматтардың еңбегі. Соның ішінде об-

лысты алты жыл абыройлы басқарып, 
аграрлы аймақтан іргелі индустрия­
лы-аграрлы аймаққа айналдырған 

Қырымбек Елеуұлы Көшербаевтың 
үлесі шексіз. Біз бұл істерді әрі қарай 
жалғастырып, жетістіктерді еселей 

беретін боламыз», – деді аймақ бас-
шысы.

Мұнан әрі облыс әкімі аймақтың 

әлеуметтік-экономикалық дамуының 
негізгі міндеттерін атап өтті. Өз 
кезегінде ардагерлер өңірді одан 
әрі дамыту бойынша бірқатар ұсы­
ныстарын жеткізді. Қорқыт ата 
атындағы Қызылорда мемлекеттік 
университетінің құрметті профессоры 
Құдайберген Қазыбаев өңірге қажетті 
мамандарды оқыту үшін облыс әкімі 
мен Ресей Федерациясы Үкіметінің 
гранттарын бөлу тәжірибесін әрі 
қарай жалғастыруды ұсынды.

«Сырбойылық жастар үшін бұл – 
үлкен қолдау. Сонымен қатар, 2019 
жыл Қазақстанда «Жастар жылы» 
деп жарияланды. Осы ретте өскелең 
ұрпаққа қолдау көрсету – біздің басты 
міндетіміз», – деді аймақ басшысы.

Сондай-ақ, ардагерлер бірлескен 
жұмыстарды талқылап отыру үшін 
тоқсан сайын осындай кездесулер 
өткізу туралы ұсыныстарын жеткізді.

Кездесу соңында облыс басшысы 
қолдау көрсеткендері үшін ардагер-
лерге алғыс білдіріп, олардың барлық 
ұсыныстары назарға алынатынын 
атап өтті.

«СБ» ақпарат.

Облыс әкімі ардагерлермен кездесті

Сондай-ақ, кеше Қаратерең 
ауылдық округінде балық 
қабылдау және тоңазыту цехы 
– «Zhalgasbai» ЖШС ашылып, 
оған облыс әкімі қатысты. 
Қуаттылығы жылына 1000 тон-
наны құрайтын цехта әзірге 10 
адам жұмыс істесе, маусымдық 
мезгілде адам саны 25-ке дейін 
артады. 

Облыс әкімі Қуаныш­
бек Ысқақов Арал ауданына 
жұмыс сапары барысында 
«Ақлақ» және «Көкарал» су 
тоспаларының жұмысымен 
танысып, балық өңдеу кәсіп­
орындарының қызметкерлері­
мен кездесті.

«Ақлақ» су тоспасы 2006 
жылы пайдалануға беріл­
ген болатын. Қазіргі таң­
да су тоспасы Сырдария 
өзенінен келіп жатқан суды 
оған дейінгі орналасқан 
көлдерге, шабындықтарға ка-
налдар арқылы жіберу үшін 
қолданылуда.

«Көкарал» су тоспасы 
2005 жылдың қараша айында 
пайдалануға берілді. Су то-
спасын салу нәтижесінде Кіші 
теңіздің кемелі толысты. 

Бүгінгі таңда теңізде 24 
балық түрі кездеседі, оның 
ішінде 13 балық түрі жақын 
және алыс шетелдерге экспорт-
талуда. 

Өткен жылдың соңында 
аталған өнім түрлері Қытайға 
экспорттала бастады.

Сонымен қатар, өңірде 
жылдық қуаты 11 мың тонна-
дан асатын 8 балық өңдеу за-
уыты тұрақты жұмыс істеп тұр. 
Оның ішінде 2 зауыт еврокодқа 
ие болды. Бүгін пайдалануға 
берілген «Zhalgasbai» ЖШС зауы-
ты – аймақтағы  9-шы  балық өңдейтін 
кәсіпорын. Жалпы, соңғы бес жылда 
өңірдегі балық экспортының көлемі 9 
есеге артты. Облыс балық өндіру және 

өңдеу көлемі бойынша 3-орын алады.
Қызылорда облысының 2019-

2022 жылдарға арналған әлеуметтік-
экономикалық дамуының кешенді жо-
спарында экология және табиғатты 
пайдалану саласындағы бірқатар жо-

баларды жүзеге асыру, соның 
ішінде «Көкарал» бөгетін сақтау 
және Сырдария өзенінің арнасын 
қалпына келтіру жөніндегі іс-
шаралар да қарастырылған.

Сондай-ақ, кешенді жоспар 
аясында «Қызылорда» су тора-
бын жөндеу көзделген. Осы жос­
пар аясында «Күміскеткен» мен 
«Қараөзек» су қоймаларының да 
құрылысы жүргізілетін болады.

Теңіз жағалаған елдің тілегі 
де, тірегі де теңіз екені белгілі. 
Шара барысында аймақ басшы-
сы Аралдың дамуы үшін жасала-
тын жұмыстар бұдан әрі жандана 
түсетінін атап өтті.

Айта кетейік, облыс әкімі 
24-27 шілде аралығында Арал, 
Қазалы, Қармақшы және Жалағаш 
аудандарында болып, өндірістік 
және әлеуметтік нысандардың 

жұмысымен танысып, жергілікті 
тұрғындармен кездеседі.

Суреттерді түсірген
Б.ЕСЖАНОВ.

АРАЛ АУДАНЫ:
ТЕҢІЗДІ ӨҢІРДІҢ ТІРШІЛІГІ ТҮЛЕЙ БЕРЕДІ

Акцияға ауданның 150-ге 
жуық табиғат пайдаланушы-
сы, табиғатты қорғау ұйымда­
рының қызметкерлері, жергі­
лікті тұрғындар және жастар 
қатысты.

«Өздеріңіз білесіздер, Елба-
сы Сыр өңірінің дамуына ерекше 
көңіл бөлді. Бұған дәлел – «Сыр-
дария өзенінің арнасын реттеу 
және Арал теңізінің солтүстік 
бөлігін сақтау» (САРАТС) жо-
басы. «Ғасыр жобасының» бі­
рінші кезеңі аясында «Ақлақ» 
және «Көкарал» су тоспалары 
салынған болатын. Соның нә­
тижесінде аймағымызда балық 
шаруашылығы қарқынды да-
муда. Баршаңызды қоршаған 
ортаны қорғауға және туған 
өлкеміздің тазалығын сақтауға 
белсенді қатысуға шақырамын!» 
– деді аймақ басшысы.

Айта кетейік, өткен апта-
да #Birge #TazaQazaqstan рес­

публикалық экологиялық ак-
циясын ҚР Экология, геология 
және табиғи ресурстар министрі 
Мағзұм Мырзағалиев бастаған 
болатын. 

Іс-шараға Қазақстан Респуб­
ликасының Премьер-Министрі 
және оның орынбасарлары, ми­
нистрлер, депутаттар мен қала 
тұрғындары қатысты. 1200-
ден астам тұрғын «Қоянды» 
су қоймасының аумағын таза-
лап, бірнеше сағат ішінде 10 
тоннаға жуық қоқыс шығарды. 
Әрі қарай эстафета аймақтарға 
жолданған еді.

Алғашқылардың бірі болып 
Қызылорда облысы акцияға 
қолдау білдірді. Кеше Арал ау­
данында «Көкарал» бөгетінің 
жанындағы аумақ тазартыл-
ды. Облыс әкімі эстафетаны 
аймақтың барлық аудандары 
мен елді мекендеріне жолдады.

#BIRGE
#TAZAQAZAQSTAN

Кеше Арал ауданында облыс әкімі Қуанышбек Ысқақов 
республика бойынша өтіп жатқан #Birge #TazaQazaqstan 
экологиялық акциясына қатысып, қызылордалықтарды 
шараны өткізуде белсенділік танытуға шақырды деп хабар-
лайды облыс әкімінің баспасөз қызметі.



Қазақстанның тұңғыш аста-
насы Орынборға бет алған са-
парда Ахмет Байтұрсынұлына 
қатысты архивтік деректер-
мен тұшына танысу жоспарда 
болған еді. Көп жылдан бері 

құлағымыз қаныққан, сон-
дай-ақ бұрын-соңды белгісіз 
болып келген тың деректердің 
түпнұсқасымен танысу сәті 
түсті. Алаш ардақтысының 
қаламынан туып, 1895 жылы 
«Тургайская газета» басылы-
мының №39 санында жария-
ланған «Киргизские приметы и 
пословицы» атты тырнақалды 
мақаласының (әзірге белгілі) 
түпнұсқасы көзімізге оттай 
басылды. Ахметтанушылар 
еңбектерінен бұл мақаланың 
атына қанық болсақ та, оның 
толық түпнұсқасын қолға 
ұстағандағы танымдық әсері 
де ерекше болды, зерделеп 
көрдік.

«Тургайская газета» – 
Торғай облысының «Тургай-
ские ведомости» газетінің жек-
сенбілік қосымшасы. Мұнда 
қазақ фольклорына, этногра-
фиясына, тарихына қатысты 
деректер мен танымдық мақа-
лалар тұрақты жарияланып 
тұрды. «Тургайские ведомо-
сти» басылымына алғашқыда 
Торғай облысы басқармасының 
бөгде жұрттар мәселесі тура-
лы кеңесшісі И.И.Крафт ре
дакторлық еткен. Газет 1895 
жылдың №25 санында дала
лық өлкелерде тұратын өз тіл
шілеріне қазақ арасынан ауа 
райы туралы болжам сөздерді 
жазып алып түпнұсқада немесе 
орыс тіліне аударып жіберуін 
сұрайды. Газеттің бұл баста-
масына Ахмет Байтұрсынұлы 
үн қатып, қазақтың күн рай-
ына қатысты айтылатын 36 
түрлі болжам сөзін басылымға 
жолдайды. Бұл орайда біз оры-
стың «примета» сөзін «ырым» 
деп қате аударып жүрген си-
яқтымыз. Ырым – қазақтың 
ғұрыптық фольклорымен ты
ғыз байланысты ұғым. Ол 
сөздер ғұрыпты атқару үр
дісінен туғандықтан, белгілі 
бір іс-әрекеттерге бағынады. 
Оның ғұрыптан іргесі ажыра
са, мән-мағынасы азаяды. 
Сондықтан А.Байтұрсынұлы-
ның «Киргизские приметы и 
пословицы» атты мақаласы-
ның толық мазмұнына зер сала 
отырып, «Қазақтың болжам 
сөздері мен мақалдары» деп 
таныған жөн секілді.

Ахмет аталған мақалада қа
зақ мақалдарын қоса талдаған
дықтан оны «Киргизкие при-
меты и пословицы» деп атаған. 
Өйткені ол кейбір ауа райы 
туралы болжамдарды сөз ет-
кенде, оған қатысты қазақтың 
мақал-мәтелдерін тілге тиек 
ете отырып, қазақ танымының 
оқырманға түсінікті, тұшымды 
болу жағын да ойлаған. Мақа-
ла болжамдық сөз шеңберінен 
шығып, оның іргесі кеңейген. 
Айталық, №4, 5 болжам сөз-
дерде қазақтың ауа райына қа-
тысты айтқан бірнеше мақал 
келтіріледі.

Ахаң келтірген мақала-
сынан құлағымызға сіңген 
мақал-мәтелдердің өзгеше 
нұсқасы да бар екенін аңғара-
мыз. Мысалы, қазір айтылып 
жүрген «Күн қораланса, күре-
гіңді сайла, Ай қораланса, ай-
ырыңды сайла» деген мәтел 
ХІХ ғасырдың соңында «Күн 
қораланса, күрегіңді сайла, ай 
қораланса арысыңды сайла» 
деп айтылып, мұндағы «арыс» 
деген сөз түйе жануарына қа-
тысты айтылғанын бағамдай-
мыз. Бұл тұрғыда автор былай 
деп баяндайды: «Если появля-
ется солнечный круг, то запа-
сайся лопатами; если появля-
ется лунный круг, то запасайся 
верблюдами». Это значит, что 
круг солнца предвращает глу-
бокий снег, из под которого 

придется лопатами добывать 
корм для скота; круг же луны 
предвращает суровую зиму, 
когда приходится искать другой 
местности, где зима для скота 
благоприятные». Бүгінгі та

нымымызда «арыс» сөзі «тірек, 
ардақты» деген мағынада қол
данылады. Дегенмен, түйе ша-
руашылығымен айналысатын 
Маңғыстау өңірінде «арыс» 
сөзі көшті бастайтын түйеге 
қатысты қолданылады. Көрші 
қарақалпақ халқында «арыс» – 
арбаның тертегі. Қалай болған-
да да, «арыс» – көшпелі тірлік-
тен туған ауыспалы мағынада 
қолданылатын сөз.

№5 болжам сөзде Ахаң «Ер
теңгілік күн құлақтанса, еліңді 
жау шапқандай қорық, кеш-
ке күн құлақтанса, келінің ұл 
тапқандай қуан» деген мақал-
ды келтіре отырып, малының 
жағдайын күйттеген қазақтың 
табиғатпен етене жақын болға-
нын, оның қас-қабағын бағып 
отырған тіршілігінен хабардар 
етеді. Осы мақалдан таңның 
атуынан күннің райын бақы-
лаған шаруаның қам-қарекеті, 
тіршіліктегі қайғы-қуанышы 
көз алдыңа келеді. Ахаң оған: 
«поговорка эта вполне спра
ведлива, потому что скот сос
тавляет главное средство к 
существованию киргизов и 
неблагоприятная погода для 
скота наводит на киргиза-ско-
товода такой же страх, как от 
нападения врагов; наоборот, 
теплая погода, как более благо-
приятная для скота, радует кир-
гиза как рождение внука» деп 
түсініктеме береді.

Мақалада ай-жұлдыздың 
қозғалысын бақылаған қазақ
тың астрономиялық есебінен, 
таным-түсінігінен хабар бе-
ретін деректер бар. Мысалы, 
автор халқымыз Үркер шоқ 
жұлдызының Аймен тоғы-
сы кезінде олардың орналасу 
арақашықтығына мән беріп, 
соған қарай алдағы айдың ауа 
райын болжайтындығын жаза-
ды. Егер Үркер мен Ай жақын 
орналасса, олардың арасын-
да бейбіт, мамыражай жағдай 
орын алып тұр, демек ай жайлы 
өтуі тиіс деп болжанады («Если 
при этом звезды «уръкерь» и 
луна стоят близко друг к другу, 
то, значит, между ними царит 
мир, и месяц этот должен прой-
ти спокойно»). Ал олардың 
арасы алыс орналасса, керісін-
ше болатыны сөзсіз. Осыдан 
біздер сөз қолданысымыздағы 
«жұлдызы қарсы» деген тір-
кес қазақтың астрономиялық 
түсінігінен туындағанын ба
ғамдай аламыз.

Автор қазақ есепшілері көк 
жүзінде Үркер мен Ай жыл 
тәулігінде 10 рет тоғысатынын 
жазады. Бұл тұрғыда ол: «такое 
расположение звезд, называе-
мое киргизами «тогыс», бывает 
в году 10 раз: с 21 июля, 19 ав-
густа, 17 сентября, 15 октября, 
13 ноября, 11 декабря, 9 января, 
7 февраля, 5 и 3 апреля. 1-го же 
мая звезды исчезают и до 10 
июля их не видать» деп жаза-
ды. Аталған он «тоғыстың» қа
зақ арасында сақталған тілдік 
белгілері бар. Айталық, «Үркер 
туса таң ұзарады» (көктем ай-
лары), «Үркер көтерілсе, бидай 
бас тартады» (шілде), «Үркер 
туса, қошқар басын көтереді» 
(қыркүйек айы) деген мақалдар 
сол тоғыстардың сипаты екені 
анық.

Түйіндей келгенде, Ахмет 
атамыздың алғашқы мақала
сынан қазақ танымына қатыс
ты көптеген ой түюге болады. 
Біздің шолуымыз мақала түп-
нұсқасын қолға ұстағандағы 
алғашқы әсер ғана. Қалғаны 
зерттеушілердің еншісінде.

 
Алмасбек ӘБСАДЫҚ,

филология ғылымдарының 
докторы, профессор.

Жалпы біздің халық көшпелі за-
маннан бері қарай ел ішіндегі бақ-
сылық, емшілік дәстүрлерді ерекше 
бағалаған. Ғылыммен қаруланған 
қазіргідей дәрігерлер болмаған за-
манның өзінде бақсы-балгерлер ел 
аралап, ауру жандарды емдеп жазған. 
Сондықтан оларды халық қатты құр-
меттеген. Расы керек, бақсылық, 
емшілік дәстүрлер бүгінгі күнге дей-
ін жойылмай, медицинамен қатар да-
мып келеді. Оның айғағы – Қазақстан 
халық емшілері қауымдастығының 
құрылуы. Бұл қауымдастық ұлт-
тың этникалық халық емшілерінің 
құпия сырларын шешуге көмектесіп, 
әлемдік дәрежеге көтеруге ықпал 
етуде.

Адам бойындағы бұл қасиет-
тердің тұқым қуалаушылық арқылы 
ұрпақтан ұрпаққа берілетіндігі де 
бар. Мысалы, есімі осы аймаққа бел-

гілі Жәлен атаның әулиелік, емшілік, 
ұсталық, зергерлік қасиеттері кейінгі 
ұрпақтарына дарып, жалғасын тауып 
отыр. Бақсылық өнердің Қорқыттан 
бастау алып, бүгінге дейін жалғасып 
келе жатқандығын осы мақаладан-ақ 
байқайсыз. Ал енді Алла берген қасиеті 
мен қабілеті ерекше дамыған жандар 
Қазалы төңірегінде де көп. Мәселен, 
Райымберді, Сары Нысан, Алтай Шай-
мағанбет, Қожаназар ишандар, Өтеш, 
Қасым, Базарқожа, Пахуадин, Дәулет 
бақсы, Қуандық, Қарамолда, Алпа-
мыс  әулиелер және Мүсірәлі абыз бен 
Жиенәлі ахунды айта аламыз. Тізімді 
жалғастыра берсек, сынықшы Қани 
атаны осыларға қосуға болады.  Бұл 
ерекше тылсым иелері қатарында Қа-
залының Бозкөл ауылында 1904-1983 
жылдар аралығында өмір сүрген  Ерім-
бет баласы Жәлен ата да бар.

Тарихты қаузасақ, Жәлен ата қа-
зақ-қалмақ соғысында ақ найзасын 
қолға алып, арғымақ мінген батырлар-
дың бірі әрі биі, әулие атанған Сартай 
бабаға бес-алты  атадан барып қосыла-
ды. Ата қонысы Арал ауданындағы Ақ-
шатау елді мекенінде болған Жәленнің 
әкесінің бейіті осы Сартай батырдың  
қасында жатыр.

Жәлен жайлы сұрау салсаңыз, оның 
аруақты бақсы әрі дүкен ұстаған ұста 
болғанын естисіз. Арғы аталарының 
бірі Сасықбай бір рулы елге есімі жа
йылған құдіретті кісі болыпты. Тұқым 
қуалап, Сасықбайдың бақсылық қасие
ті  Жәленге қонған. Ал ұсталық өнері 
өзінің туған нағашысы Анарбектен да-
риды. Анарбек заманында Қазалы уезі-
не белгілі ұста болған. Нағашы жұрты-
на келген Жәлен Анарбек ұстаға шәкірт 
болып, оның ұсталық өнерін толық 
меңгерген екен. Ұста нағашысынан 
бата алып, киелі қара дүкенге осылай 
иелік еткен. Сонымен қатар, Жәлен 
ұстаның немересі Ләззат Жәленованың 
айтуынша, атасының ұстаханасы "пері 
аунаған" жерге салынған-мыс.

– Ұсталардың жұмыс орнын халық 
«қара дүкен» деп атайды. Атам аруақ 
қонған кісі. Жын-перілерді жұмсайтын, 
адам бойын жыннан аластайтын  қа-
білеті болған. Расында, көрік басатын 
ұсталық өнер кез келген жанға бұйы-
ра бермейтін киелі іс қой. Атамыздың 
бір қолы болмаған, соған қарамастан, 
шебер ұста болған. Темірден түрлі бұ
йымдарды жасап шығаратын. Зергерлік 
өнімдері де өте әдемі, – дейді немересі 
Ләззат Жәленова.

Бабалардан бата алған Жәлен ақ-
сақал өзіне қонған бақсылық қасиетпен 
қара дүкеннің киесі арқасында ұстама-
лы ауру, көтеріліп ауырған, жын айнал-
дырып, бала көтермей жүрген әйелдер 
немесе зиянды әрекет еткен кісілерді 
қарап, түрлі аурумен келген елге қол-
дан ем жасайды екен. Жәлен атаның қо-
лынан ел арасынан жазылған адамдар 
көптеп саналады. Күні бүгінге дейін 
Жәлен атаның қара дүкеніне жер-жер-
ден, лек-легімен ағылып, адамдар келіп 
жатады. Атаның бойына дарыған тағы 

бір киелі өнері – ұсталық-зергерлік.  Ол 
емшілік өнерімен кезінде өз дүкенінде 
қара темірден түйін түйіп, зергерлік  
бұйымдарды өте шебер жасаған. Өзі 
жасаған ер-тұрман әбзелдері мен бел-
беу, алтын жалатқан қанжар, әртүрлі 
көз тартатын бұйымдар күні бүгінге 
дейін сақтаулы. 

Жәлен атаның  Бахит, Сахит, Аман-
гелді, Аманжол  атты төрт ер баласы 
болған. Үшінші баласының есімі Аман-
гелді болу себебі, ата 1941 жылы Ұлы 
Отан  соғысына алынған. Бірақ ауырып 
6 айдан кейін елге оралыпты. Келген 
соң аяғы ауыр қалған жолдасы Набат 
әжеміз ұл босанып, атаның аман-есен 
елге оралғанына, ұлының атын Аман-
гелді қойыпты. Ауыл тұрғындарына 
айтқан Жәлен атаның әңгімесі қызық. 
Аруақ  жолымен ауырған жігіт Жәлен-
ге командир сенімсіздік білдіріп, «Бұл 
соғысудан қорқып әдейі  істеп жүр. 
Бұған оқ  шығындамаймыз, онсыз да 
оқ тапшы,  өзі үсіп өлер» деп, қақаған 
қыста қалың қардың үстіне тастаған 

көрінеді. Қайтар жолда сол солдаттар 
терлеп-тепшіп, айналасындағы қардың 
бәрін ерітіп, шылқыған су ортасында  
ұйықтап жатқан Жәленді көреді. Ко-
мандир сонда сенбестік танытып, сол 
кездегі Кеңес одағына белгілі профес-
сорға көрсетіп, тексере келе, «бойында 
тылсым қуат» барын анықтап, елге қай-

таруға шешім қабылдаған. 
– Осы әулие атамның үйіне келін 

болып түсіп, отын жағып, тәрбие
сінде болдым. Қара дүкеннен көр-
генімді сөзбен жеткізе алмаймын. 
Түннің бір уағында тысқа шыққа-
нымда, дүкенде төс өзінен-өзі 
ұрылып, ішінде адамдар сөйлеп, 
күліп жұмыс істеп, көрікте от жа-
нып, терезесінен түскен сәулесі 
есіктің алдын алып жатады. Әдеп-
кі уақытта қорқып  жүрдім. Кейін 
үйрендім. Сонда қайынағам «Қо-
рықпа, балам, жүрегің таза болса, 
саған ештеңе  қылмайды. Жұмыс 
істеп жатқан дүкеннің аруақтары» 
дейтін. Жасаған бұйымдары көздің 
жауын алушы еді. 1955-1956 жыл-
дары атама көз тиіп, оң қолына 
жара шықты. Дәрігерлердің шешімі 
бойынша, облысқа барып, оң қо-
лын шынтақтан жоғары кестірді. 
Бір қолымен болса да, ұсталығын, 

емшілігін жалғастырды. Жолдастары: 
«жұрт екі қолымен жұмыс істеп оңдыр-
майды, сен қалай сыңар қолмен жұмыс 
істеп жүрсің?» деп таңданысатын. Ол 
пішен оратын, отын да шабатын. Сон-
да беретін жауабы, «мен аттан түскен-
ше, пішен де, жыңғыл да өзінен-өзі  
құлай береді. Аруағым істейді» дейтін. 
Қайынағам бізге осылай айтып оты-
рушы еді, – деп әңгімесін шертті келіні 
Таңсұлу апа.

Аруақты бақсы, дүкен ұстаған ұста, 
қолөнер шебері, әулие  Жәлен ата 1983 
жылы 7 қараша күні 79 жасында қай-
тыс болды. Ата қайтыс болар алдында 
өзі жасынан тәрбиелеп, барлық ұсталық 
өнеріне үйреткен, аруақ қонған Сахит 
баласына ақ батасын беріп, «қара дү-
кенді» аманатқа  қалдырған.

Енді қараңыз. Таза бақсылардың 
бойында көріпкелдік, болжампаздық, 
жұлдызнамалық, құмалақшылық, сы
нықшылық, тамыршылық, дәрі жасау, 
сазгерлік, ақындық, жыршылық, орын-
даушылық қасиеттері болғаны анық. 

Осы қасиеттерді біз әңгіме етіп отырған 
Жәлен атаның  және ұрпақтарының бой-
ынан табуға болады. Бата алған Сахит 
әке ата жолын қастерлеп ұстап, Жәлен 
атаның тапсырған аманатын бұлжытпай 
орындап, өз қолымен әкесінің басына 
үлкен үйтам тұрғызыпты. 1939 жылы 
туған Сахит бабасының киелі жолын 
адалдықпен жалғастыра білген. 

– 2000 жылы аяқ-қолым тартылып, 
Қазалы қаласындағы ауруханаға жат-
тым. 45 күн ем алдым. Еш шипа болма-
ды. Сонымен Бозкөл ауылындағы «қара 
дүкенге» ағайындарым алып барды. 
Жүре алмаймын. Онда мені жамылғыға 
салып, алып кірді. Екі-үш барғанымда, 
өзгеріс болып, таяққа сүйеніп бардым. 
Төрт-бес барғанымда науқасымнан 
айықтым. Қазір өз ауылымда еңбек 
етіп жүрмін. Киелі орынның шипасы 
мұқтаж жандарға дари берсін, – дейді 
Ү.Түктібаев ауылының тұрғыны Мер-
генбай аға өз естелігінде.

Сахит әке жолымен келген емшілік, 
қолөнерлік қасиетімен бірге ұстаздық 
жолды да қатар атқарған. 1963 жылдан 
1994 жылға дейін сол кездегі №96 Боз
көл орта мектебінде ауылшаруашылық 
және машинатану пәні мұғалімі болып 
қызмет еткен. Мектепте жүріп зергер-
лік, ұсталық өнерді кейінгі буынға үй-
рете білді. Оның қолынан шыққан түрлі 
тұрмыстық бұйымдар, ат әбзелдері, қа-
ру-жарақтар, ағаштан ойылған заттар 
көрме сәніне айналған.

  – Сахит әкем дүниеден өтер ал-
дында Жәлен әкесінің зираты қасынан 
«Аманат» атты «қара дүкен» салып 
бітірді. Ауылдың қарияларын зират 
басындағы түнеуханаға шақырды. Он-
дағы мақсат – кенже баласы Аманатқа 
қариялардан бата алып беру және ата 
жолымен өз батасын беріп, аман-сау 
тұрғанда қара дүкенді кіші ұлға тапсы-
ру. Салынған жайдың ішінде өзі қолдан 
жасап, көрік орнатыпты. Барлық ұста 
дүкенінің жабдықтары үлкен столға 
қойылған. Дүкеннің ішіне темір соға-
тын төс жабдықтары орнатылған. «Қара 
дүкенге» кірген соң Сахит көрікті қо-
лымен басып жандырып, ата жолының 
әдет-ғұрпы бойынша Аманатқа әкесі 
Жәлен бабамыздың өзіне батасын беріп, 
кигізген ақ көйлегін кигізіпті. Тебірене 
көзіне жас алып, ұзақ сөйлеп, ата-баба 
аруағына сыйынып, кіші ұлға ақ ба-
тасын беріп, қара дүкенді аманат етіп 
тапсырды, – дейді Ләззат Сахитқызы.

Әкесінің ақ батасын алған кенже 
баласы Аманатқа да әке өнері қасиеті 
дарыған. Бұдан бөлек, қаннан-қанға 
берілетін қасиет бойынша Сахит 
ұл-қызы да түгелімен өнерге жақын 
жандар. Бірі әнші, бірі суретші, бірі 
ағаш шебері, мүсінші, бірі тігінші, тағы 
сол сияқты. Балалары да баба жолын 
жалғастырып, түрлі бұйымдар жасау-
мен, сурет салумен  айналысып жүр. 

– Біздің үйге ішімдік ішкен адам кел-
се, алдынан ұзын қара жылан шығып, 
ысылдап тұрып алады. Кезінде сол ке-
реметті көрген адам әп-сәтте талып та 
қалатын. Ұстахана ісін бізге тастауға 
болмайды, біздің мақсатымыз – киелі 
орынды таза ұстап, көрік басып, балға 
ұрып, төс соғу, сол арқылы елге қызмет 
қылу. Бұл «қара дүкеннің» ішінде адам 
болмаса да кей мезгілдері дүрсілдеген, 
тарс-тұрс еткен дауыс шығып жатады, 
Ел ішінде «қасиет қонған қара дүкен» 
аталып кеткен ұстаханаға ара-тұра 
еміне шипа іздеген науқастар келеді. 
Сонда түнеп, тазалық тұнған жерге ау-
нағанға ұстахананың шапағаты тиюде, 
– дейді ұлы Аманат.

Халық қолөнерін жетік меңгерген 
отбасының атакәсіпті әрі өрістетуге де-
ген ықыласы зор. Сонымен қатар бұл 
шаңырақта музей да бар. Онда Жәлен 
мен ұлы Сахиттың және балалары Қай-
рат, Қанат, Талант, Аманат, Әсемкүл-
дердің қолдарынан шыққан бұйымдар 
қойылған. Музейді ауыл тұрғындары, 
мектеп оқушыларынан бөлек, сырт ел-
ден естіп келген қонақтар да тамаша-
лап жүр. Мұндағы құнды дүниелерді 
халыққа насихаттау мақсатында ау-
дандық, облыстық музей қызметкер-
лері келіп, әулет шеберлері жасаған 
бұйымдардың кейбірін өз музейлері 
арқылы насихаттауды да қолға алған. 

Суреттерді түсірген 
Нұрболат НҰРЖАУБАЙ.

Қазалы ауданы.

Елбасы жариялаған «Рухани жаңғыру» бағдарламасы 

шеңберінде А.Байтұрсынұлы атындағы Қостанай мемле-
кеттік университеті «А.Байтұрсынұлы ізімен: Орынбор 
кезеңі» атты ғылыми-танымдық экспедиция ұйымдас
тырып, ұлы тұлға бас-аяғы 20 жылдай тұрған Орынбор 
шаһарына сапар шегу мүмкіндігі туды. 

Ахаңның 
тырнақалды 

мақаласы

Қасиет қонған «қара дүкен» 
немесе Жәлен ата жайлы не білеміз?

Бозкөлге баршы, балам, баршы, балам,
Барсаң болды бәрінен аршып алам.
Текке келіп өмірден текке кетпе,
Алынбаған сенің де бар сыбағаң.
Қара төске басыңды тигіз, балам,
Маңдайыңды жалынға сүйгіз, балам.
Құйрық майдың түтінін иіскелеп,
Жәлен қартқа есіңді жиғыз, балам.
Құм шағылды табаның бассын, балам,
Тазалық пен мерейің ассын, балам.
Түнеухана ішіне қонып қайтшы,
Жын мен сайтан бойыңнан қашсын, балам.
Жусан иісін иіскеп, тазар, балам,
Жаның кірлеп жүргені азар маған.
Бозкөлге бар, Бөзкөлде ғұлама бар,
Бергі бетін өмірдің ажарлаған.

Ғалия Аманқызы.

Бозкөл – Қазалының шеткі ауылдарының бірі. Мұнда «Атақты дүкен 
ұстаған Жәлен қартты кім біледі?» деп сұраудың өзі артық. Ұрпақ са-
бақтастығын жалғастыруда қазақтың киелі өнері – ұсталық, көріпкелдік, 
емшілік, шипагерлік т.б. қасиеттерді бір басына топтастырған Жәлен ата 
жайлы жергілікті жұрт жыр қылып айтады.

Ержан ҚОЖАСОВ.

Үкіметтің ВЧ байланы-
сы бойынша қайғылы оқиға­
ны бірінші болып естіген 
Ш.Рашидов бірнеше күн бойы 
санасын билеген күдікті ойлар-
дан арыла алмай дел-сал күйде 
жүрді. Қалайша? Бұл адамның 
қолымен істелген әрекет емес 
пе? Ұшы-қиыры жоқ аспан 
әлемінде жол таппағандай екі 
ұшақтың соқтығысуы неліктен? 
Бірінші хатшы алдымен Вла-
димир Шербицкийден күдік 
алды. Ол Украина Компар-
тиясы Орталық Комитетінің 
бірінші хатшысы еді. Украина 
ғана емес, күллі Одақтың аты-
нан шетелдерде өнер көрсетіп, 
КСРО футболының даңқын 
асырған Киевтің «Динамосы» 
Шербицкийдің сүйікті коман-
дасы болатын. Сол уақытта 
украиндар көсемі жалғыз фут-
бол ғана емес, экономикада, 
ұлтшылдықтың ушыққан мәсе­
лелерін шешуде едәуір жетіс­
тіктерге қол жеткізіп, тіпті 
кейбір Саяси Бюро мүшелері 
оны Брежневтің мұрагері ре­
тінде де атай бастаған еді. Кім 
біледі, қызғаныштан, іштарлық­
тан дегендей...

70-жылдардың саяси ағы­
мын дөп басқан Ш.Рашидов 
та бедел мен абырой жинауда 
ешкімнен қалысқысы келмеді. 

Мақта өнімі бойынша көтеріңкі 
міндеттемелер алды. Республи­
када сол жылдары жалған 
ақпар беріп, қосып жазу белең 
алғанынан жоғарыдағылар мүл­
дем хабарсыз еді. Жұмыс жүріп 
жатыр, ендеше Өзбекстанда 
миллиондардың сүйікті ойы-
нына айналған футболды неге 
биікке көтермеске?! Шараф ака­
ның Шербицкийден несі кем?!

Рашидов «Пахтакорға» үл­
кен қолдау көрсетті. Команда 
ойыншыларына жағдай жасал-
ды. Әлеуметтік жағынан үлкен 
қолдау көрсетілді. Клубқа кәнігі 
мамандар басшылық жасады. 
Бірінші хатшының несібесіне 
орай сол кездегі «Пахтакор» 
клубына талантты жастар көп­
теп шоғырланды. «Пахтакор» 
одақ біріншілігінде алғашқы 
жетіліктің қатарына енді. Фут­
болшылар Өзбекстан басшы­
сының абыройын көтерді. 
Спортты КСРО Компартиясы 
Орталық Комитетінің Бас хат-
шысы Леонид Брежневтің өзі 
жақсы көретіндіктен, осының 
барлығы Рашидов үшін өмірдің 
басты мәні, саяси аренада бе-
дел жинаудың үлгісі ретінде 
саналды. Енді, міне, барлығы 
бір сәтте жоғалды, тағдыр де-
ген қандай қатал, мейірімсіз де­
сеңізші!

Бірақ қайғылы оқиғаға 
Рашидовтың күмән келтіргенін­
дей, Шербицкийдің ешқандай 
қатысы жоқ еді. Әуе апаты-
на диспетчерлер кінәлі бо-
лып шықты. Әуеде 8400 метр 
биікте бұлт арасымен бір-
біріне қарама-қарсы ұшып келе 
жатқан екі ұшақты радардан 
байқаған диспетчер оларды бір-
бірінен ажырату мақсатымен 
ташкенттік рейске 1200 метр­
ге жоғары көтерілуге нұсқау 
береді. Команданы естіген 
ұшақ командирі «түсіндім» 
деп жауап береді. Диспетчер 
жауап қабылданды деген ой-
мен алаңсыз отыра берген. 
Бірақ «түсіндім» деген жау-
ап өкінішке орай, ташкенттік 
ұшақ командирінен емес, сол 
төңіректе ұшып келе жатқан 
үшінші ұшақтың командирінен 
естілген еді. Диспетчердің 
өрескел қателігі – ол «түсіндім» 
деген сөзді қандай ұшақтың 

командирі айтқанын қайталап 
тексермегендігінен орын алған 
еді. Осылайша диспетчерлердің 
бейқамдығы мен ұқыпсыздығы 
әлемнің әуе тасымалы бұрын-
соңды естіп көрмеген трагедияға 
әкеліп соқтырған еді.

Бұл оқиға жайында КСРО 
басшылары тіс жармауға қанша 
жерден талпынғанымен, шын­
дықты жасырып қалу мүмкін 
болмады. Арнайы комиссия 
құрылды. Көп ұзамай апаттың 
неден болғаны анықталып, сол 
кезде ұшақтардың бағыттарын 
басқарып отырған диспетчер-
лер Николай Жуковский мен 
Владимир Сумский кінәлі деп 
табылды. Екеуі де 15 жылға 
бас бостандығынан айырылды. 
Николай Жуковский ол кез-
де небәрі 20 жастағы үшінші 
деңгейлі диспетчер еді. Ал 
Владимир Сумский оның ұс­
тазы екен. Адам тағдыры қы­
зық қой. Негізі апат болған 

күні Сумскийдің орнына кезек­
шілердің басшысы Сергеев 
есімді азамат болуы керек еді. 
Бірақ, ол бар жауапкершілікті 
Сумскийге артып, «судан таза, 
сүттен ақ» болып шыға кел-
ген. В.Сумский өзіне тағылған 
айыптардың барлығын мойын-
дап, түрмеде алты жыл отырып, 
тәртіптілігімен көзге түскен соң 
босап шығады. Ал Николай Жу-
ковский өзіне артылған қысымға 
шыдай алмай, абақтыда өз-өзіне 
қол жұмсады.

Қаза болған футболшы­
лардың көбі Ташкенттегі Бот-
кин зиратына жерленді. Кей­
бірінің денесі өз отанында жер 
қойнауына тапсырылды. Ке­
йіннен апат болған жерде, яғни 
Куриловка ауылында ескерткіш 
орнатылды. Команда апатқа 
ұшырап, Өзбекстан халқы қан 
жылап жатқанда, КСРО-ның 
құрамындағы барлық республи­
калар «Пахтакорға» қол ұшын 

берді. КСРО футбол федерация­
сының басшылары «Пахтакор» 
қажетті ұпай жинай алмаған 
жағдайдың өзінде үш жыл бойы 
жоғары топта ойнай беретіндігі 
жайында шешім шығарды. 

Тұтас бір команданың 
ойыншылары апаттан қайтыс 
болғанда КСРО біріншілігі 
қызып тұрған еді. Сондықтан 
да «Пахтакордың» турнирдегі 
ойындарын кейінге шегеру-
ге мүмкіндік болмай, бірқатар 
команданың ойыншылары өз 
еріктерімен ташкенттіктердің 
сапына ауысты. Термез, Минск, 
Мәскеу, Тула, Львов, Ферғана, 
Душанбе, Кутаиси, Одесса, 
Гүлстан, Дондағы Ростовтан 
келген теңбіл доп шеберлері 
«Пахтакордың» сапында өнер 
көрсетті. Солардың арасын-
да Ақтөбенің «Актюбинец» 
клубының ойыншысы Влади-
мир Карман да бар еді. 

Бұл апаттан «Пахтакордың» 
жастар командасында ойнай-
тын Сирожиддин Базаров аман 
қалуы мүмкін еді. Ажал айда-
ды ма, ол екінші командамен 
емес, «Пахтакордың» негізгі 
құрамымен ұшаққа отырды. 
Апат болардан бірнеше күн 
бұрын ол туған күнін тойлады. 
10 тамыз күні ұлының туған 
күнімен құттықтау үшін елден 
арып-ашып әкесі келді. Сөйтіп 
ол бапкерлерден әкесінің 
қасында бір күн болып, 11 та-
мыз күні негізгі құраммен ұшуға 
рұқсат алады. Ол кезде Сиро-
жиддин Базаров небәрі 18 жаста 
болатын... 10 тамыз күні «Пах-
такор» клубының массажисі Ев-
гений Дворников та туған күнін 
тойлаған еді. Журналист Олег 
Якубовпен бірге рейске кешігіп 
келген олар аман қалды.

КСРО тарихындағы ең үл­
кен әуе апатынан «Пахтакор» 
клубының сол кездегі бапкері 
Олег Базилевич те аман қалды. 
«Апатқа ұшыраған ұшақтың 
ішінде мен де болуым керек 
еді. Бірақ, республиканың спорт 
және дене шынықтыру коми­

тетінің төрағасы Мырзаолим 
Ибрагимовпен келісіп, команда-
дан екі күн бұрын Сочиге ұшып 
кеттім. Өйткені, ол жақта менің 
отбасым демалып жатыр еді. 
Одан бөлек, мен екінші коман­
даның да ойының көргім кел-
ген. 11 тамыз күні тбилисилік 
«Динамо» мен мәскеулік «Ди-
намо» арасындағы КСРО кубо­
гының финалын тамашалап 
отырғанмын. Мен тоқтаған бөл­
меде телефон болмады. Бір кез­
де қонақүй қызметкері келіп, 
Ташкенттен қоңырау шалып 
жатқанын, тез арада төменге 
түсуімді сұрады. Сол кезде де­
немді қара күш шымырлап өт­
кендей болды. Тұтқаның арғы 
жағындағы Ибрагимовтың дау-
сы дірілдеп әрең шығып тұрды. 
Ол өзін әрең ұстап, «команда 
қаза болды» деді. Сол кезде 
байланыс үзілді. Әлі есімде, 
мен сол тұрған қалпымда қа­
тып қалып, соңына дейін не 
болғанын дұрыс түсіне алма-
дым. Бөлмеме қалай жеткенімді 
де білмеймін. Кейіннен есімді 
жиғаннан соң әйелім мен ұлым 
сол кезде адам танымастай бо-
лып өзгеріп кеткенімді айтты. 
Бөлмеде отбасымның «не бол-
ды?» деген сауалына «команда 
апатқа ұшырады, барлық жі­
гіттер қаза болды» деп жауап 
беріп, көз жасымды тыя алмай 
қалдым», – деп есіне алады бұл 
қайғылы оқиғаны Олег Базиле-
вич. 

2000-жылдардың басында 
Ресейдің 1-ші телеарнасы «Ги-
бель Пахтакора» атты деректі 
фильм түсірді. Фильмде марқұм 
болғандардың әйелдері сол 
қайғылы күнді еске алып, апат 
алдында жұбайларының қор­
қынышты түс көріп, оларды 
жын-шайтан кейпіндегілердің 
белгісіз тұңғиыққа баты-
рып жатқанын баяндаған еді. 
Фильмде әуе диспетчерлерінің 
ұшқыштармен сөздері, олардың 
қателескен тұстары ап-анық ес­
тіледі. Оны тебіренбей көру 
мүмкін емес.

Күнделікті шаруаның жайымен 
базарға қарай шыққан едім. Базарға 
бір аялдама қалғанда түсіп, жаяу ба-
райын дедім. Жаяу жүргіншілер жо-
лына түскеннен аяқ киім жөндейтін 
адамдарға кездесесіз. Қысы-жазы осы 
жерде отырады. Кейбірі егде тартқан 
кісілер, ал кейбірі тепсе, темір үзетін 
жап-жас жігіттер. Олардың қай-
қайсысы да өз ісіне мығым. Қызметіне 
жүгінсең, көп ақша талап етпейді. 
Келісімге келіп, кейде кеңшілік 
те танытып жатады. Қарапайым 
тұтынушының бірі ретінде арасын-
да кейбірін әңгімеге тартамын. Сон-
да байқайтыным, сөздері шынайы, 
еңбектері адал. Тұрақты жұмысы 
болмағасын ертелі-кеш үйде бос жа-
туды намыс көріп, азын-аулақ болса 
да еңбегімен нан тапқанды жөн са­
найтын сияқты. Әрине, бұл – дұрыс 
шешім. Баяғыда үлкен кісілерден 
«етікші еңбегінің сауабы мол» дегенді 
еститінбіз...

Базар болғасын, не іздесең бәрін 
сол арадан табасың. Әнебір жер­
де шағын ғана бір үстелдің бетіне 
ине-жіп, қайшы, айна-тарақ сияқты 
майда-шүйде қойып сатып тұрған 
келіншекке қарап, «бұдан қанша­
лықты пайда табады екен?» деп ойла-
нып қалатынымыз рас. Әйтсе де, оның 
да саудасына жүгініп жатқандардың 
қарасы көп. «Қолың қимылдаса, 
аузың қимылдайды» деген. Бәрі де 
сол, күнкөрістің қам-қарекеті...

Киім-кешек сатқандарды да бір 
шолып өттім. Ұзын-сонар жағалау... 
«Мұның бәрін кім ала береді?» - деп 
қоямын. Әйтсе де, сатушылардың 
айтуынша, осы кәсібімен күнін 
көріп, жұрт қатарлы несиесін төлеп, 
несібесін айырып отырғанға ұқсайды. 

Келесі базарда көкөніс, бақша 
өнімдері. Кейбірі сырттан әкелінген 
өнімді сатып отырса, енді бір аға­
йындар өз бақшасынан үзіп алған 
өнімін саудаға шығарады. Әрине, 
жергілікті өнімдерді іздеушілер көп. 
Дегенмен, базарға барсаң, бүгінгі ақ­
шаның құнсыздығына көзің жетеді. 
Бұрынғыдай алған затыңа көңілің аса 
толмайды. Кейде он мың теңге жұм­
сасаң да дорбаң ортадан аспайды... 

Қайтайын деп аялдамада қоғамдық 
көлікті күтіп отырмын. Қасымда 
отырған екі жігіттің әңгімесіне еріксіз 
құлақ түрдім. Бір-біріне телефон-
нан әлдебір суретті көрсетіп, қызу 
талқыға кіріскен. 

– Отыз мыңға сатып алдым.
– Жақсы алғансың. Бұл түрі одан 

да қымбат болуы керек.
– Күшік болса да тамақты шақ 

келтірер емес.
– Иә, бұлар бірыңғай ет жейді ғой. 

Мен де бұрын асырағанмын. Әсіресе, 

үлкейіп кеткенде тамақ тауып бере 
алмайсың. Сосын сатып жібердім.

Әңгімелерінің ауанынан ит тура-
лы айтып отырғанын аңғардым. Ит 
болғанда да кәдімгі қарсы алдыңнан 
шыға келсе, жүрегің жарылып кете 
жаздайтын, қорқынышты «алабай» 
ит. Түрлеріне қарасам, орта жастағы 
жігіттер, отбасылары да болуы ке-
рек. Бәзбіреулер «балама қалай тамақ 
табамын?» деп табанынан тозып 
жүргенде қайдағы бір итті асыраудың 
жайын ойлап «қамығып» отырған 
жігіттерден қатты көңілім қалды...

Неге? Себебі, оның орнына сол 
ақшасына бір тоқты алып асыраса, 
бала-шағасына біраз ас-ауқат болар 
еді. Жасыратыны жоқ, қазір екі үйдің 
бірі «алабай» асырауға құмар. Аңдап 
қарасақ, олардың күшігінің бағасы 
кем дегенде бір жарақты қошқардың 
құны. Ал, одан қымбаттауы тіпті 
тайдың құнымен бірдей. Сосын кей 
ақпараттарға зер салсақ, бұл иттер 
қатты ашықса, иесіне де ауыз салады 
екен. Қысқасы, оларға тамақ тауып 
беру де оңай емес. 

Айтпақшы, ертеректе осы ит ту-
ралы мынадай бір ақпаратты оқып, 
жаным ауырған еді. Әскерде жүрген 
жігіт  ата-анасына тосын сый жасамақ 
болып, алдын ала хабарласпай, үйіне 
келеді. Нәтижесінде, үйінде адам бол-
май,  кезінде өзі асыраған “алабай”  
әлгі  жігітті  талап тастаған көрінеді. 
Байғұс жігіт бірнеше рет атын атаса 
да, иті оны танымайды. Осы орай-
да бұл итте қазақтың төбеттері мен 
тазыларына  тән қасиеттің  жоқ 
екені  белгілі болып отыр. Мәселен, 
әкелеріміз айтып отырса, қазақтың 
арлан тектес төбеттері  иесі аңға алып 
шықса, атып түсірген олжасын  әкеп 
беріп, тіпті азын-аулақ уақ малды 
алдына салып берсе, өзі қақпайлап, 
бағып келе береді екен. Сондай-ақ, 

киіз үйдің сыртына бақан керіп, жай-
ып қойған  бір малдың етін  де қас 
қақпай күзетіп жататын көрінеді. Үй-
жайды ит-құстан қорғап, айбат қылып 
үргені болмаса, олар адамға ауыз 
салмайды екен. Ал, ұшқан құспен 
жарысатын құмай тазының қасиеті өз 
алдына. Бабаларымыз бұл итке үйінің 
босағасынан орын берген. Өкінішке 
қарай, бүгінде бұл иттердің тұқымы 

да қалмаған сияқты. Олардың орны-
на әлгі ауыздары  дорбадай ұсқынсыз 
иттер қаптап жүр. Рас, үйінде ит 
асырауға әркімнің де еркі бар. Алай-
да оны қоршаған ортаға, әсіресе, адам 
қауіпсіздігіне нұқсан келтірмейтіндей 
өз тәртібімен ұстағанымыз жөн бо-
лар еді. Мысалы, өркениетті елдер-
де итті  үйінде ұстайды. Құжаттары 
да бар. Көшеге алып шықса, аузына 
тұмылдырық кигізеді. Сондай-ақ, 
өзін де, өзгені де сақтандыру үшін 
мерзімді  тексеруден өткізіп, ауру  
түрлеріне қарсы екпелер салдырып 
отырады. Ал бізде ше?! Ойланып 
көрсек, қауіптенуге негіз бар.

Қалай десек те, ауласын бүтіндеп, 
қора-қопсы салып, қой өсірудің ор-
нына, «алабай» асыраған ағайынның  
әрекетін құптай алмаймыз. Бәлкім, 
қойға жем-шөп қажет, бұл артық бей-
нет дейтін шығармыз.

Жасыратыны жоқ, ас-құдайыға 
қажет кезінде жарақты қой малын 
әзер іздеп табамыз. Бағасы да осал 
емес. Өйткені қазақта қойдың басы 
кәделі. Осы кәделі малды  әрбір үйден 

кездестірсек,  керемет емес пе?! 
Бұрынғы уақытта ата-бабамыз үйіне 
сыйлы қонақ келсе, алдына қойын 
жығып, батасын алып, сол қойдың 
етін асып беретін болған. Бүгінде бұл 
дәстүріміз біртіндеп ұмытылып ба-
рады. Әрине, қонақ күтеміз, қойдың 
басын да ұсынамыз. Бірақ базардан 
сатып алған дайын басты ғана ал-
дына тартамыз. Ал арнайы құрмет 
дегеніміз әлгіндей, малды соймай 
тұрып, қонақтан бата алатын болған...

Қысқасы, «алабайға» ауып кеткен 
ықыласты кәделі іске, өз дәстүр, құн­
дылығымызды қажетімізге бұрудың 
уақыты келген секілді. Бір пәс 
өткенімізді ой таразысына салсақ, та-
лай дүниенің өлшемін сезінген болар 
едік.

Мұхаммед пайғамбарымыздың 
хадисінде: «Сауаптың ең күштісі 
шөлдеп келген кісіге сұраса, су бер-
ген, мұқтаж болып сұраса, қарыз бер-
ген және екі жалғыз бастыны қосқан» 
дейді. Әңгіме соңғы сауап туралы 
болмақ. Екі рет екі жастың қосылып, 
отбасын құруына себеп болдым. 
Соның бірін әңгіме еткелі отырмын.

Қазіргі заманда үйленудің маша­
қатының көбеюіне байланысты көп 
жастарымыз шаңырақ көтеруге келген-
де тосылып жатады. Баяғы біз сияқты 
қарапайым үйлене салу жоқ. Қазір 
қатарына қарап арсынады және со-
лардай ағыл-тегіл той жасап, үйленсем 
дейді. Әрине, ол дұрыс қой. Бәрі 
қаражатқа, әл-ауқатқа келіп тірелетіні 
белгілі. Мәселен, қызға сырға салу-

дан бастап, үйге келін болып келген-
ше ең кем дегенде  4-5 млн теңге ке-
рек екен. Жігіттің тұрақты жұмысы, 
ата-анасының қоралы малы болма-
са, өзі жора-жолдастан, ағайыннан 
жұпыны болса, мәселе оңынан 
шешіле ме? Бұл – ерте заманнан келе 
жатқан кедейшіліктің қиыншылығы. 
Ал, байлардың қыздарын отауымен 
ұзатып, жігіт қалың мал беріп, ағыл-
тегіл той жасау олардың байлығына 
жарасқан.

Бір жыл бұрын Алматыдан Қы­
зылордаға пойызға отырдым. Ша-
масы 30-35 жастағы жігітпен 
жолсерік болдым. Түсі қатулы, жүдеп 
шаршағандай көңіл-күйі жоқ. Пойыз 
біршама жүргеннен кейін танысып, 
жөн сұрасып әңгімелестік. Ол жігіт те 
Қызылорда қаласы Қармақшы ауда-
нына баратын жерлесім екен. Әңгіме 
барысында жігіт ішіне сыймай келе 
жатқан ащы мұңын ашылып айтты. 

– Менің жасым 33-те, әлі үйленген 
жоқпын. Үйлене алмай жүрмін, 
тұрақты жұмысым жоқ. Техника жағы, 
сварка, евро ремонт бәрі қолымнан 
келеді. Табуымның кемі жоқ, бірақ 
еш берекесі жоқ, қомақты ақша 
құралмайды. Талдықорғанда кластас 
досым жұмыс істейтін еді, жұмысқа 
тұрғызамын, айлық табысы жақсы 
дегенге барып, сол жақтан келемін. 
Он күн жүрдім. Қара жұмысшылыққа 
алдыра алмады. «Қолымнан келмеді. 
Мынау елге жететін жол-пұлың» деп 
бергені әрең жетті. Тәуекел! Ауылыма 
бара жатырмын ғой, – деді.

Мен тапқаныңды ащы суға ұратын 
шығарсың дедім.

– Көке, бала болып арақ не темекіні 

аузыма алған емеспін. Әкем авария-
дан жас кетті. Анам, екі інім, жалғыз 
қарындасым бар. Тапқан табысым 
күнделікті ішіп-жеуге кетеді.

– Ойлаған адамың, қызың бар ма? 
– дедім.

– Бар, менен төрт жас кіші.
–  Жасы келген екен, ол не қылған 

қыз қартайғанша сені тастап кетпейтін?
– Оның да үй-ішінің ұзатуға шама-

сы жоқ. Ата-анасы өз қатары сияқты 
ұзатсақ дейді. Екеуміз кездессек 
болды, тойымыздың есебін есептеп 
шығара береміз. Қысқарта-қысқарта 
ең соңындағы керек қаржымыз 
әрқайсымызға 3-4 миллионнан  келіп 
тұр. Сол сырға салудан бастап, 15-20 
адамға киіт, ресторан, музыка, тама-
да,  тәтті шай, құда шақыру, тағысын 

тағы... Ақырында екеуміздің басы-
мыз айналып, бірімізді біріміз қимай 
мұңайып үйді-үйімізге қайтамыз.

– Осылай қосылмай қартаясыңдар 
ма? – дедім.

– Көке, не істейміз енді? 
Ақылыңызды айтыңызшы... 

Жігіттің бойын ашу-ыза кернеп 
кетті.

Онда тыңда: – Мен саған ақыл айт-
пастан бұрын өмірде болған жағдайды 
айтайын. Менің анам 97 жасында 
дүниеден озды. Сол кісі мынадай 
әңгіме айтқан. “Ашаршылық. Осы 
қалада тұрамыз. Күнде ертемен ат ар-
бамен көше жағалап, өлген адам бар 
ма деп мәйіттерді жинап жүреді. Әлі 
бар адам түнде өлген адамды сүйретіп, 
үйден шығарып қояды. Әлі жоғы 
көшеге еңбектеп шығып, келе жатқан 
арбаға үйде өлік бар деп қол бұлғап ха-
бар береді.

Міне, осы заманда да адамдар 
үйленген. Кешке бәріміз дастарқан 
басына жиналамыз. Шеңгелдің 
қоңырауын табаға қуырып, шәй етіп, 
тапса, бір уыс бидай, не болмаса 
бір уыс тарыны дастарқанға шашып 
жібереді. Соны теріп жеп отырып, 
келіншектің бетін де ашамыз, ойнап-
күліп қайтамыз. Атам қазақ айтады: 
«Заманына қарай амалы» деп. Қарап 
отырсам, барлық қиындықты өз-
өзімізге қолдан жасап алғанбыз. Қазіргі 
кедей байға жетсем, бай құдайға жет-
сем деген пендешілік заман болды ғой 
дейтін. Бағамдап қарасаң, рас дүние.

Менің саған айтар ақылым, ал-
дымен мынаны ұғып ал! Жоқтық не 
ішкізбейді, барлық не істеткізбейді. 
Көрпеңе қарап аяғыңды соз. Сенде әзір 

миллион болмайды. Бас екеу болмай, 
мал екеу болмайды. Сондықтан  қызға 
бар да, ештеңенің керегі жоқ, бір мал 
соямын да бетіңді ашып, ағайын, жо-
ра-жолдас алдында бәтесін аламыз 
де. Жағдайы бардың жағдайы белгілі. 
Ендігісі қыз жағымен келісіммен 
болатын жағдай. Қызға түсіндір, 
ақылдасып анасымен келісіп шықсын.
Үлкен тойға шама жоқ сенде де, мен-
де де. Қыз дүниесі, киіт, құда шақыру, 
тәтті шай кейін бола жатар деп анығын 
айт. Сен үйленейік деп айтпасаң, қыз 
ешуақытта “мен саған тиемін, мені ал” 
деп айтпайды. Сенің бұл айтқаныңды 
қыз қуана-қуана қабыл алатынына мен 
сенемін. Үйленгесін сырға да, жүзік 
те бола жатады. Ал, егер осы қызумен 
айтпасаң, еш уақытта айтпайсың. Онда 
баяғы жартас сол жартас, миллион-
миллион деп қиялдап жүре бересің.

 – Көке, әкемнен артық көріп кеттім 
сізді. Өмірімде маған дәл осылай ақыл 
берген жан болмады. Мен үйленгендей 
қуанып тұрмын. «Еркек болсаң, ба-
тыл бол, батыл болсаң батыр бол!» 
дегеніңіз санама қонып кетті. Тойға ең 
бірінші сізді шақырамын – деп, теле-
фон номерімді алды.

Қараша айының аяғында сол 
ауылға шаруамен барғанымда хабар-
ласып едім, үйіне апарып, үйге кірер 
кірместен келіншегіне қуанышты 
дауыспен “міне-міне, мен айтқан, 
екеумізді қосқан көкем келді, тамақ 
істе” деп жатты. Шәй іштік, келіннің 
аяғы ауыр екен. Қайтарымда жастарға 
тілегім мен бәтемді беріп қоштастым.

Әскери борышымды Ресейдің 
Острагожк қаласында өтедім. Әскердің 
соңғы жылында  орыс досым осы жердің 
қызына үйленді. Өзі Украинаның Да-
угопилес қаласынан еді. Ол кезде 
бейнекамера деген жоқ, мені күйеу 
жолдас әрі фотограф есебінде той-
ды түсіру үшін апарды. Той қыздың 
үйінде болды. Өз ауылынан 12 адам 
тойға келді. Жүргізуші тортты кесу 
салтымен келгендерді сөйлету үшін, 
тортты сөйлеушінің алдына қойып 
сатып ал дейді екен. Сөзін сөйлеп, 
тойға қатысушылар сыйлықтарын та-
быс етеді. Ертеңіне жас-жұбайлардың 
тойдан түскен мүліктерін орналасты-
рып, екі жақтағы құдалар бір-бірімен 
танысып, түрегеліп тұрып стакан 
соғыстырып, кешкі пойызбен елдеріне 
кетті. Менің неге отырып ішпеді деген 
сұрағыма жаңа үйленгендердің  үйіне 
тойдан кейін бірінші келген кісілер 
отырып ішсе, кейін бұл үйге келген 
кісі кетпей ұзақ отырып алатын бо-
лады деген ырымдары бар екен. Осы 
жағдайды бізбен салыстырып қарасақ, 
қыз жағы да, жігіт жағы да қаражатты 
бір нүктеге бағыттап жатыр. Демек, 
той біріккен екі жақ күшімен жасалды. 
Әр елдің үйлену дәстүрі әртүрлі. Біздің 
қазекеңнің тойы дәл осындай жобада 
болсын деген ойда емеспін. Дегенмен, 
өзімізше қарапайым, ысырапсыз болса 
екен. Жастар қиналмай, қажымай «ба-
рымен базар» дегендей шаңырақ құрса, 
еліміздің қарадомалақ, қаракөздері 
көбейе берер еді...                                      

Тоқташ АЛДОҢҒАРОВ,
Қазақстан Республикасына 

еңбек сіңірген дене шынықтыру 
және спорт қайраткері,

зейнеткер.

Тіршілік тіні
немесе «алабайдан» түйген ой

ӨМІРДІҢ ӨЗІНЕН ОЙТАРАЗЫ

ҚАЙҒЫЛЫ ОҚИҒАҒА – 40 ЖЫЛ 

Үйлену 
қиын.
Оңай
болар еді...

Қырық күн шілденің ми қайнатар ыстығы. Қаланың 
іші тіпті қапырық. Сонда да қыж-қыж қайнаған қарбалас 
тірлік. Бәзбіреулеріміз үйден шығып, жайлы да салқын 
жұмыс бөлмемізге жеткенше шыдамсызданып жатамыз. 
Ал, осындай күні базарда тұрғандарға қарасаң, өзіңнің 
сабырсыздығың үшін қысылып қаласың...

Ғазиза ӘБІЛДА.

«ПАХТАКОР»
ТРАГЕДИЯСЫ

Жолдасбек АҚСАҚАЛОВ.

1979 жылдың 11 тамызында Украина аспанында 
әлемдік әуе тасымалы тарихында ештеңемен салыстыруға 
келмейтін қайғылы оқиға болды. Днепропетровск 
облысының көгінде «Аэрофлоттың» екі бірдей жолау-
шылар ұшағы бір-бірімен соқтығысып, 178 жолаушы 
қаза тапты. Ұшақтың бірі «Воронеж-Кишинев», екіншісі 
«Ташкент-Донецк-Минск» бағыты бойынша ұшып 
шыққан еді. Ташкенттен Минскіге бағыт алған ұшақта сол 
уақытта КСРО біріншілігінде тәуір ойынымен бүкіл Одақ 
жанкүйерлеріне аты мәлім бола бастаған, сонымен бірге 
Өзбекстан Компартиясы Орталық Комитетінің бірінші хат-
шысы Шараф Рашидовтың сүйікті командасына айналған 
«Пахтакор» футбол клубының 14 ойыншысы болды. «Пах-
такор» КСРО біріншілігінің кестесіне сәйкес 13 тамызда 
Минскіде жергілікті «Динамомен» жасыл алаңға шығуы 
тиіс еді... Бұл қайғылы оқиғаға бүгін 40 жыл толып отыр. 



"Өрлеу" БАҰО АҚ филиалы Қызылорда облысы бойынша 
педагогикалық қызметкерлердің біліктілігін арттыру институты-
ның ұжымы институттың аға оқытушысы Абдыхалықова Гүлмира 
Жағыпарқызына анасы 

ЗЮРЕШТІҢ
қатыс болуына байланысты, қайғысына ортақтасып көңіл айтады.

NAZAR/5№109 (19787) 25 шілде, бейсенбі  2019 жылSb

«Мемлекеттік-жекешелік әріптестік 
туралы» Қазақстан Республикасының 
2015 жылғы 31 қазандағы Заңының 24-ба-
бының 1) тармақшасына сәйкес Қызыл
орда облыстық мәслихаты ШЕШІМ 
ҚАБЫЛДАДЫ:

1. «Қызылорда облысы бойынша іске 
асырылуы жоспарланатын жергілікті мем-
лекеттік-жекешелік әріптестік жобалары-
ның тізбесін бекіту туралы» Қызылорда 
облыстық мәслихатының 2017 жылғы 15 
ақпандағы №89 шешіміне (нормативтік 
құқықтық актілерді мемлекеттік тіркеу 
Тізілімінде 5748 нөмірімен тіркелген, об-
лыстық «Сыр бойы», «Кызылординские 
вести» газеттерінде 2017 жылғы 11 нау-
рызында және Қазақстан Республикасы 
нормативтік құқықтық актілердің эталон-
дық бақылау банкінде 2017 жылдың  18 
наурызында жарияланған) келесідей то-
лықтырулар енгізілсін:

аталған шешіммен бекітілген Қызыл
орда облысы бойынша іске асырылуы 
жоспарланатын жергілікті мемлекет-
тік-жекешелік әріптестік жобаларының 
тізбесі мынадай мазмұндағы жолдармен 
толықтырылсын:

«42. Қызылорда қаласы СПМК-70 
мөлтек ауданында 320 орынға арналған 
балабақшаның құрылысы және пайдала-
нуға берілуі (2020-2024 жылдарға).

43. Қызылорда қаласындағы «Қы-
зылорда облысының денсаулық сақтау 
басқармасының «Арнайы медициналық 
жабдықтау базасы» коммуналдық мемле-
кеттік мекемесінің жылу жүйесін жаңғыр
ту және сервистік қызмет көрсету (2020-
2022 жылдарға).

44. «Қызылорда облысының білім 
басқармасының «Арал индустриал-
ды-техникалық колледжі» коммуналдық 
мемлекеттік қазыналық кәсіпорны мен 
Арал қаласындағы «Қызылорда облысы-
ның білім басқармасының «№2 облыстық 
арнайы санаториялық мектеп-интернаты» 
коммуналдық мемлекеттік мекемесінің 
жылу жүйесін жаңғырту және сервистік 
қызмет көрсету (2020-2022 жылдарға).

45. Арал қаласындағы Қызылорда об-
лысының мәдениет, архивтер және құжат-
тама басқармасының «Қызылорда облы-
сының мемлекеттік архиві» коммуналдық 
мемлекеттік мекемесінің Арал аудандық 
филиалымен Айтеке би кентіндегі «Қы-
зылорда облысының денсаулық сақтау 
басқармасының «Амбулаториялық-емха-
налық қызметі бар Қазалы аудандық ор-
талық ауруханасы» шаруашылық жүргізу 
құқығындағы коммуналдық мемлекеттік 
кәсіпорнының жылу жүйесін жаңғырту 
және сервистік қызмет көрсету (2020-
2022 жылдарға).

46. «Қызылорда облысының білім 
басқармасының «Шиелі индустриалды-
аграрлық колледжі» коммуналдық мем-
лекеттік қазыналық кәсіпорны мен Шиелі 
кентіндегі «Қызылорда облысының білім 

басқармасының «Облыстық балаларды 
оңалту орталығы» коммуналдық мемле-
кеттік мекемесінің жылу жүйесін жаңғыр
ту және сервистік қызмет көрсету (2020-
2022 жылдарға).

47. Шиелі кентіндегі «Қызылорда 
облысының денсаулық сақтау басқарма-
сының «Амбулаториялық-емханалық қыз-
меті бар Шиелі аудандық орталық ауруха-
насы» шаруашылық жүргізу құқығындағы 
коммуналдық мемлекеттік кәсіпорны мен 
Қызылорда облысының мәдениет, архив-
тер және құжаттама басқармасының «Қы-
зылорда облысының мемлекеттік архиві» 
коммуналдық мемлекеттік мекемесінің 
Шиелі аудандық филиалының жылу жүй-
есін жаңғырту және сервистік қызмет көр-
сету (2020-2022 жылдарға).

48. «Қызылорда облысының білім 
басқармасының «Жаңақорған аграр-
лы-техникалық колледжі» коммуналдық 
мемлекеттік қазыналық кәсіпорны мен 
«Жаңақорған ауданы әкімінің аппара-
ты» коммуналдық мемлекеттік мекемесі 
әкімшілік ғимаратының жылу жүйесін 
жаңғырту және сервистік қызмет көрсету 
(2020-2022 жылдарға).

49. Жаңақорған кентіндегі «Қызылор-
да облысының денсаулық сақтау басқар-
масының «Амбулаториялық-емханалық 
қызметі бар Жаңақорған аудандық орта-
лық ауруханасы» шаруашылық жүргізу 
құқығындағы коммуналдық мемлекет-
тік кәсіпорны мен Қызылорда облысы-
ның мәдениет, архивтер және құжаттама 
басқармасының «Қызылорда облысының 
мемлекеттік архиві» коммуналдық мемле-
кеттік мекемесінің Жаңақорған аудандық 
филиалының жылу жүйесін жаңғырту 
және сервистік қызмет көрсету (2020-2022 
жылдарға).

50. Қызылорда қаласы Ақжарма 
ауылдық округінде 150 орынға арналған 
мәдениет үйінің құрылысы және пайдала-
нуға берілуі (2019-2023 жылдарға)».

2. Осы шешім алғашқы ресми жария
ланған күнінен кейін күнтізбелік он күн 
өткен соң қолданысқа енгізіледі.

Қызылорда 
облыстық мәслихатының                                                         

кезекті 34-сессиясының                
төрағасы

Н. Әмитов

Қызылорда облыстық 
мәслихатының хатшысы

Н. Байқадамов

Қазақстан Республикасының Әділет 
министрлігі

Қызылорда облысының/қаласының 
Әділет департаменті

тіркеудің тізіліміне № 120000-120008-

6849 болып енгізілді

«Қызылорда облысы бойынша іске асырылуы жоспарланатын 
жергілікті мемлекеттік-жекешелік әріптестік жобаларының 

тізбесін бекіту туралы» Қызылорда облыстық мәслихатының 
2017 жылғы 15 ақпандағы №89 шешіміне толықтырулар 

енгізу туралы

Қызылорда облыстық мәслихатының шешімі Қызылорда облыстық мәслихатының шешімі
        №333                                                              17 шілде 2019 жыл  №334                                                                               17 шілде 2019 жыл

кезекті 34-сессия                                                             Қызылорда қаласы кезекті 34-сессия                                                                                  Қызылорда қаласы

«Қазақстан Республикасының Су кодексі» Қа-
зақстан Республикасының 2003 жылғы 9 шілдедегі Ко-
дексінің 38-бабының 1) тармақшасына және «Ортақ су 
пайдаланудың үлгілік қағидаларын бекіту туралы» Қа-
зақстан Республикасы Ауыл шаруашылығы министрі
нің 2015 жылғы 20 наурыздағы № 19-1/252 (нормативтiк 
құқықтық актiлерді мемлекеттiк тіркеу тізілімiнде 
№11434 болып тіркелген) бұйрығына сәйкес Қызылорда 
облыстық мәслихаты ШЕШІМ ҚАБЫЛДАДЫ:

1. Қоса беріліп отырған Қызылорда облысында ор-

тақ су пайдаланудың қағидалары бекітілсін.
2. Осы шешім алғашқы ресми жарияланған күні-

нен кейін күнтізбелік он күн өткен соң қолданысқа ен-
гізіледі. 

Қызылорда облыстық
мәслихатының
кезекті 34-сессиясының 
төрағасы
Н. Әмитов

Қызылорда облысында ортақ су пайдаланудың
қағидаларын бекіту туралы

Қызылорда облыстық мәслихатының
2019  жылғы «17» шілдедегі №334

шешiмiмен бекітілген

Қызылорда облысында ортақ 
су пайдаланудың 

қағидалары
1. Осы Қызылорда облысында ортақ 

су пайдаланудың қағидалары (бұдан әрі – 
Қағида) «Қазақстан Республикасының Су 
кодексі» Қазақстан Республикасының 2003 
жылғы 9 шілдедегі Кодексінің 38-бабының 
1) тармақшасына (бұдан әрі - Кодекс) және 
«Ортақ су пайдаланудың үлгілік қағидала-
рын бекіту туралы» Қазақстан Республика-
сы Ауыл шаруашылығы министрінің 2015 
жылғы 20 наурыздағы №19-1/252 (нор-
мативтiк құқықтық актiлерді мемлекеттiк 
тіркеу тізілімiнде №11434 болып тіркелген)
бұйрығына сәйкес әзірленді және Қызы-
лорда облысының өңірлік жағдайының 
ерекшелігін ескере отырып ортақ су пай-
далану қағидаларын белгілеу тәртібін ай-
қындайды.

2. Ортақ су пайдалану халықтың 
мұқтаждарын қанағаттандыру үшiн су 
объектiлерi жекелеген жеке немесе заңды 
тұлғаларға бекiтiлiп берiлмей және судың 
жай-күйiне әсер ететiн құрылыстар немесе 
техникалық құрылғылар қолданылмай жү-
зеге асырылады.

3. Ортақ су пайдалануды жүзеге асыру 
үшін арнайы рұқсат талап етілмейді. 

4. Кодексте көзделген жағдайларды 
қоспағанда, жеке және заңды тұлғалар-
дың ортақ су пайдалану объектілеріне 
халықтың кіруін қоршаулар, күзет пункт-
терін, тыйым салатын белгілер орнату жо-
лымен шектеуіне жол берілмейді. 

5. Экологиялық, техникалық және ха-
лықтың санитариялық-эпидемиологиялық 
қауiпсiздiгi мақсатында ортақ су пайдала-
ну шектелуi немесе оған тыйым салынуы 
мүмкiн. 

6. Ортақ су пайдалануға:
1) шаруашылық-ауыз су мақсаттарын 

қанағаттандыру үшін;
2) ықтимал сел қаупі бар су объек-

тілерін қоспағанда, рекреациялық мақсат-
тарда, жаппай демалу, туризм және спорт 
мақсаттарында;

3) кеме қатынасы және шағын кеме-
лерді пайдалану үшін;

4) мал суару үшін су объектілерін пай-
далану жатады.

7. Шаруашылық-ауыз су мақсаттарын 
қанағаттандыру үшін жерүсті су көздері-
нен су алу судың жай-күйiне әсерететiн 
құрылыстар немесе техникалық құрылғы-
лар қолданылмай жүзеге асырылады.

8. Су объектiлерi мен су шаруа
шылығы құрылыстарындағы көпшiлiктiң 
демалуына,  туризм мен спортқа арналған 

жерлердi экологиялық талаптар мен адам 
өмірінің қауіпсіздігін сақтай отырып, су 
қорын пайдалану және қорғау, сумен жаб-
дықтау, су бұру саласындағы, қоршаған ор-
таны қорғау саласындағы және халықтың 
санитариялық-эпидемиологиялық салауат-
тылығы саласындағы уәкiлеттi органдар-
мен келiсiм бойынша Қызылорда облысы-
ның әкімдігі белгiлейдi.

9. Кеме қатынасы санатына жатқы-
зылған Қазақстан Республикасының 
жерүстi су объектiлерi, оларды осы мақсат-
тарға пайдалануға толық немесе iшiнара 
тыйым салынған не олар оқшау пайдала-
нуға берiлген жағдайларды қоспағанда, 
ортақ пайдаланудағы су жолдары болып 
табылады.

Су объектiлерiн кеме қатынасы сана-
тына жатқызу тәртiбi, кеме қатынасы, әуе 
кемелерінің ұшуы (қонуы) үшін пайдала-
нылатын кеме қатынасы су жолдарының 
тiзбесi және оларды пайдалану қағидалары 
Кодекстің 105-бабының 3-тармағына сәй-
кес бекітілетін қағидаларға сәйкес жүзеге 
асырылады.

10. Су объектiлерiн мал суару үшiн 
пайдалануға санитарлық қорғау аймақта-
рынан тыс жерде және суат алаңдары мен 
су объектiлерiнiң ластануы мен қоқыстан
уын болғызбайтын басқа да құрылғылар 
болған жағдайда жол берiледi.

11. Қызылорда облыстық мәслихаты 
мәслихаттың кезекті немесе кезектен тыс 
сессиясы барысында азаматтардың өмірі 
мен денсаулығын сақтау мақсатында өңір-
лік жағдайлардың ерекшеліктерін ескере 
отырып, ортақ су пайдалану қағидаларын-
да тиісті өңірдің аумағында орналасқан 
су объектілерінде шомылу, ауыз су және 
шаруашылық қажеттіліктерге су алу, мал 
суару, шағын кемелерде және басқа да жүзу 
құралдарында жүзу жүзеге асырылмайтын 
жерлерді айқындайды.

12. Қызылорда облысының әкімдігі 
тиiстi аумақтарда орналасқан су объек-
тiлерiнiң, сумен жабдықтау және су бұру 
жүйелерінің жай-күйi туралы халықты ха-
бардар етудi жүзеге асырады.

13. Оқшау немесе бірлесіп су пайда-
лануды жүзеге асыратын су пайдаланушы, 
егер Қызылорда облыстық мәслихатының 
шешiмдерiнде өзгеше белгiленбесе, Ко-
декстің 67-бабының 3-тармағына және 
68-бабының 4-тармағына сәйкес ортақ су 
пайдалану шарттары немесе оған тыйым 
салу туралы жариялайды. 

14. Ортақ су пайдаланудың шарт-
тарын немесе оған тыйым салынатынын 
жариялау үшін оқшау немесе бірлесіп су 
пайдалануды жүзеге асыратын су пайдала-
нушы Қызылорда облыстық мәслихатына 
ортақ су пайдаланудың шарттарын немесе 
оған тыйым салынатынын белгілеудің қа-
жеттігі негізделген ұсыныс енгізеді.

15. Қызылорда облыстық мәслиха-
ты мәслихаттың кезекті немесе кезектен 

тыс сессиясы барысында ортақ су пайда-
ланудың шарттарын немесе оған тыйым 
салынатынын белгілеу бойынша тиісті 
шешім қабылдайды және оны үш жұмыс 
күні ішінде су пайдаланушыға жолдайды.

16. Жарияланған ортақ су пайдалану-
дың шарттары немесе оған салынатын ты
йымдар шаруашылық-ауыз су мақсаттарын 
қанағаттандыру үшін ортақ су пайдалану-
ды жүзеге асыруды шектемеуі тиіс.

17. Су пайдаланушы Қызылорда об-
лыстық мәслихатынан оң шешім алған-
нан кейін бұқаралық ақпарат құралдары 
арқылы, сондай-ақ, арнайы ақпараттық 
белгілер арқылы халықты шомылуға тый-
ым салынатыны және ортақ су пайдалану-
ды жүзеге асырудың басқа шарттары тура-
лы хабардар етуді қамтамасыз етеді.

18. Ортақ су пайдалану үшін су объек-
тілерін пайдалану кезінде жеке және заңды 
тұлғалар:

1) су объектілерін ұқыпты пайдала-
нуы;

2) су объектілерін пайдаланудың бел-
гіленген режимін сақтауы;

3) су объектілерінде мәдени, спорттық 
және басқа да іс-шараларды өткізу кезінде 
қауіпсіздік шараларын сақтауы;

4) су объектілерін және іргелес ау-
мақтарын тиісті санитариялық нормаларға 
сай ұстауға, тұрмыстық, құрылыс және 
басқа да қалдықтармен қоқыстауға, ірге-
лес аумақтарды ластаудың алдын алу және 
жою жөніндегі іс-шараларды уақытылы 
жүзеге асыруы тиіс.

19. Ортақ су пайдаланудың су объек-
тілерін пайдалану кезінде:

1) су объектісін ластауға және қоқыс
тауға;

2) шомылуға арналған орындарда киім 
жууға және жануарларды шомылдыруға;

3) ескерту немесе тыйым салу жазула-
ры бар арнайы ақпараттық белгілер қойыл-
маған орындарда шомылуға;

4) арнайы ақпараттық белгілерді өз 
еркімен алып тастауға, бұзуға және жоюға;

5) аумақтажанар-жағар май материал-
дарынсақтауға;

6) көлікке жанар май құюды, жууды 
және жөндеуді жүзеге асыруға; 

7) су объектілерінде және оларға тіке-
лей жақын жерде кәмелетке толмаған ба-
лаларды үлкендердің қарауынсыз тастауға 
жол берілмейді. 

Қазақстан Республикасының 
Әділет министрлігі

Қызылорда облысының/қаласының 
Әділет департаменті

Нормативтік құқықтық акті 
19.07.2019

Нормативтік құқықтық актілерді 
мемлекеттік

тіркеудің тізіліміне № 120000-120008-
6851 болып енгізілді

Қызылорда облыстық 
мәслихатының

хатшысы
Н. Байқадамов

Бүгінде Әлем, төртінші өнер
кәсіптік революция дәуірінде, тех
нологиялық, экономикалық және 
әлеуметтік салаларды терең және 
қарқынды  өзгерістер кезеңіне қадам 
басқалы, біздің елімізде «Цифрлық 
Қазақстан» кешенді бағдарламасы 
қабылданды. Көрсетілетін мемле-
кеттік қызметтерді электронды түрде 
алуға мүмкіндіктер ашылуда. Соның 
біреуі коммерциялық ұйымдарға жа-
татын заңды тұлғаларды, филиалдар 
мен өкілдіктерді мемлекеттік тіркеу 
қызметі E.gov.kz электронды үкімет 
порталы арқылы көрсетіледі. Айта 
кету керек, 2019 жылдың 1 шілдесі-
нен бастап бұл қызметті жүзеге асы-
ру Әділет органдарынан "Азамат-
тарға арналған үкімет" мемлекеттік 
қорпорациясына берілді.

2019 жылғы 1 шілдеден бастап 
енгізілген өзгерістерге сәйкес ком-
мерциялық және коммерциялық 
емес ұйымдар бөлініп, тіркеуші ор-
гандары анықталды.

Атап айтқанда, Қазақстан Рес
публикасы "Заңды тұлғаларды мем-
лекеттік тіркеу және филиалдар мен 
өкілдіктерді есептік тіркеу туралы" 
Заңның 4-бабында мемлекеттік тір-
кеуді жүзеге асыратын органдар: 
- "Коммерциялық емес ұйымдар 
болып табылатын заңды тұлғалар-
ды мемлекеттік тіркеуді және олар-
дың филиалдары мен өкілдіктерін 
есептік тіркеуді Әділет органдары 
жүзеге асырады. 

Заңның 5-1 бабы бойынша ком-
мерциялық ұйымдар болып табыла-
тын заңды тұлғаларды мемлекеттік 
тіркеуді (қайта тіркеуді), олардың 
қызметінің тоқтатылуын мемлекет-
тік тіркеуді, олардың филиалдары 
мен өкілдіктерін есептік тіркеуді 
(қайта тіркеуді) және есептік тіркеу
ден шығаруды жүзеге асыру "Аза-
маттарға арналған үкімет" мемле-
кеттік корпорациясының құзыретіне 
берілді:

- осы Заңға сәйкес коммерция
лық ұйымдар болып табылатын 
заңды тұлғаларды мемлекеттік 
тіркеуді (қайта тіркеуді), олардың 
қызметінің тоқтатылуын мемле-
кеттік тіркеуді, олардың филиал-
дары мен өкілдіктерін есептік тір-
кеуді (қайта тіркеуді) және есептік 
тіркеуден шығарады;

- бизнес-сәйкестендіру нөмір-
лерінің ұлттық тізілімін жүргізеді.

Осы Заңға сәйкес, "Азамат-
тарға арналған үкімет" мемлекет-
тік қорпорациясының коммерция
лық ұйымдар болып табылатын 
заңды тұлғаларды мемлекеттік 
тіркеу және олардың филиалдары 
мен өкілдіктерін есептік тіркеу са-
ласындағы қызметін мемлекеттік 
бақылау Әділет органдарына жүк-
теліп отыр. 1 шілдеден бастап Кор-
порациямен 98 қызмет көрсетілді.

Жылжымайтын мүлікке құ
қықтарды  тіркеу саласы бойынша  
2019 жылдың 6 айында  28 081 
тіркеу жұмысы жасалып, құқығын 
дәлелдейтін құжаттардан 514 тел-
нұсқа, тіркеу ісі құжаттарынан 
206 көшірме берілді. Жалпы  
69 466170,1 теңгеге қызмет көр-
сетілді.  

Жоспар бойынша жылдық 
табыс 34 606,37 теңге, орында-
луы - 200%. Мерзімі бұзылып 
орындалған өтініштер жоқ. Арыз-
шағымдар - жоқ.

Жылжымалы мүлікке кепілін 
құқығын тіркеу бойынша: 2019 
жылдың 6 айында 290 тіркеу жұ-
мысы жасалды, жалпы 1 229 530 
теңгеге қызмет көрсетілді. 

А. ИСАХАЕВА,
Жылжымайтын мүлікке 
құқықтарды және заңды 

тұлғаларды тіркеу 
басқармасының жетекші 

маманы

«Заңды тұлғаларды мемлекеттік тіркеу және 
филиалдар мен өкілдіктерді есептік тіркеу 

туралы» Заңына енгізілген өзгертулер

Халықаралық Аралды құтқару Қорының Қазақстан Республи-
касындағы Атқару Дирекциясының Қызылорда қаласындағы фи-
лиалының ұжымы Халықаралық Аралды құтқару Қорының Атқа-
рушы комитетінің Қазақстан Республикасы атынан өкілі Баялимов 
Даулетяр Аймағанбетұлына қарындасы 

ДҮЙСЕНКҮЛДІҢ
мезгілсіз қайтыс болуына байланысты қайғысына ортақасып, 
көңіл айтады.

***

***

***

«Тәрбие – тал бесіктен» 
болса, Тәуекелдің білімді, 
алғыр, талапты болып өсуіне 
әке-шешесі Балтабай Аман
жолұлы мен анасы Қарлы
ғаштың еңбегі зор. Тәуекел – 
ауданға белгілі, білікті дәрігер 
Балтабайдың шаңырағындағы 
жалғыз бала. Содан да болар, 
әке-шеше оның жоғары білім 
алуына, өнер игеруіне еш шек-
теу қоймады. Талабын қолдап, 
әр қадамын ақ тілеумен қуат-
тап отырды. 

Ұстаздық жол – Тәуекел-
дің өз таңдауы. Қызылорда 
қаласындағы Гоголь атындағы 
педагогикалық институтты 
«математика пәні мұғалімі» 
мамандығы бойынша бітіріп, 
екі жыл Ташкент облысы-
ның Шыназ ауданында еңбек 
жолын бастады. Кейін туған 
жерге оралып, өзі білім алған 
№15 орта мектепте мұғалім 
болып орналасты. Жаңашыл, 
өз жұмысын жетік білетін та-
лапшыл жас аудандық білім 
саласы басшыларының көзі-
не ерте түсіп, аз ғана уақытта 
мектеп директорының оқу ісі 
бойынша орынбасары қыз
метіне көтерілді. Ал 1986 
жылы Қызылорда облысы-
ның сол уақыттағы басшысы 
Еркін Әуелбековтің бастама-
сымен Арал ауданында жаңа 
№62 мектеп бой көтеріп, оған 

білікті басшы қажет болған 
кезде таңдау 33 жастағы Тәу-
екелге түседі. Жұмыс істеп 
тұрған мектепті басқару оңай 
емес, ал жаңадан ашылған 
білім ордасын жолға қою ди-
ректорға орасан зор жауапкер-
шілік жүктейтіні белгілі. 

Тәуекел облыс басшы
лығының сенімін ақтап, мін-
дет үдесінен шыға білді. Мек-
тептің ашылу салтанатында 
облыстық білім басқармасы-
ның басшылығы ұжымның 
дайындық жұмыстарына зор 
баға берсе, аз ғана уақыт-
та мектеп аудан ғана емес, 
облыстағы ең үлгілі оқу ор-
даларының қатарына кірді. 
Тәуекелдің талапшылдығы-
ның арқасында аудандағы 
алғашқы лингафон кабинеті 
дәл осы №62 мектепте ашыл-
ды. Бүгінде республикалық 
деңгейде өткізілетін телекөпір 
тәжірибесі сонау 90-шы жыл-
дарда дәл осы мектепте сәтті 
қолданылатын. Бір емес, бес 
тілде жүргізілген телекөпір 
талайдың таңдайын қақты-
рды. 1992 жылы «Бөбек» 
халықаралық қорының төрай-
ымы, «Өзін-өзі тану» пәнінің 
авторы Сара Назарбаева Арал 
ауданына жасаған сапарында 
№62 орта мектепке арнайы 
соғып, мектеп басшылығына 
атқарып жатқан игі жұмыста-

ры үшін ризашылығын біл-
дірді. Мұның бәрі – ұжымның, 
сол ұжымды ұтымды басқа-
ра білген Тәуекелдің іскер, 
жаңашыл, турашыл ұстаны-
мының арқасы болатын. 

Тәуекел Аманжолов №62 
мектепті 15 жылға таяу уақыт 
басқарып, 2000 жылы денсау-
лығына байланысты қаладағы 
№2 санаториялық мектеп-ин-
тернатқа педагог-психолог 

қызметіне ауысты. Қашанда 
жаңашылдыққа жаны құмар 
ол бұл жерде де білім берудің 
тың әдістерін қолдануымен 
танылды. Математикамен қа-
тар, білім жүйесіндегі жаңа 
пәндер – өзін-өзі тану, валео-
логия сынды пәндерді жолға 
қойды. 

Саналы ғұмырын шәкірт 
тәрбиелеуге арнаған Тәуе
келдің еңбегі қашанда ел ал-
дында. Ол аудандық және 
облыстық деңгейдегі түрлі 
марапаттарға ие болды. Білім 
саласы қызметкерлерінің об-
лыстық, республикалық съез-
деріне бірнеше мәрте делегат 
болып қатысты. Ғұмырының 
соңына дейін №2 санатория
лық мектеп-интернатта еңбек 
етіп, ұстаздық етуден бір қол 
үзген емес.

Бүгінде Тәуекелдің шаңы-
рағын жолдасы Шынар тү
летіп отыр. Тек өмірде ғана 
емес, қызметте де үзеңгілес 
болған жұптың ұрпағы көбей-
ген. Немересі Бауыржан ата-
сының еңбегін өзінің ғылыми 
жобасына арқау етті. Тәлімін 
алған шәкірттері жиі хабарла-
сып, алғыстарын айтып оты-
рады. Бұл да біз сөз басында 
айтып өткен жақсы ұстаздың 
абыройының белгісі болар. 

Бибізада ҚАЛЫБАЕВА.

«Жақсының аты, ғалымның хаты өлмейтіні» ха-
лық даналығынан белгілі. Жақсы ұстаздың абыройын 
уақыт сыншының арттыра беретініне жылдар куә. Бұл 
сөз Арал аудандық №62 орта мектептің іргесін қалап, 
оның дамуына зор еңбек сіңірген Тәуекел Аманжолов
тың дүниеден өткеніне он жыл толуына орай айтылып 
отыр. Расымен, еңбегі елеулі ұстаздың есімін жерлестері 
ұмытқан жоқ. Бүгінде еліміздің әр қиырына тараған 
мыңдаған шәкірттің жүрек түкпірінде ұстазға деген рия-
сыз бір алғыс сақтаулы. 

Ұстаз 
	    ұлағаты

СЕНІМ ТЕЛЕФОНЫ
Қызылорда облыстық мәслихаты «Сыбайлас жемқорлыққа 

қарсы іс-қимыл туралы» және «Қазақстан Республикасының 
мемлекеттік қызметі туралы» заңдары талаптарының бұзылуы-
на жол бермеу мақсатында Қызылорда қаласы, Бейбарыс Сұлтан 
көшесі №1 ғимаратында «Қызылорда облыстық мәслихатының 
аппараты» мемлекеттік мекемесінің «Азаматтардың өтінішін қа-
былдау жәшігі» орналасқандығын және 605401 нөмірі «сенім» 
телефоны жұмыс істейтінін хабарлайды. 

Электронды мекен-жай: kyz_oblmaslikhat@mail.ru

Хабарландыру!
Қызылорда қаласының №253 орта мектеп директоры 

З.Тоқтамысов азаматтарды жеке мәселелерімен әр аптаның сәр-
сенбі күні 15.00-17.00 аралығында қабылдайды. 

Қорқыт Ата атындағы Қызылорда мемлекеттік универси-
тетінің "Қазақ тілі мен әдебиеті және журналистика" кафедрас-
ының ұжымы кафедра оқытушысы Төлебаева Айдынгүл Тойба-
зарқызына інісі

Төлебаев Әлімжанның
мезгілсіз қайтыс болуына байланысты қайғысына ортақтасып, 
көңіл айтады.

"Көп бейінді облыстық аурухана" ұжымы аурухананың баста-
уыш кәсіподақ төрайымы Тұрсынбаева Гүлхан Шайұзаққызына 
анасы 

Әбдікәрімқызы Фатиманың
қатыс болуына байланысты, қайғысына ортақтасып көңіл айтады.

Батутта ойнау әсерінен 
сынықтар мен шығулар жиі 
болады, ал батутта орын алуы 
мүмкін ең қауіпті жарақат-
тар мойын, бас және омы-
ртқа зақымдары. Бұл ретте 
ешқандай қорғаныс торлары, 
жұмсақ борттары және тіпті 
батуттың өзі үрлемелі және 
жұмсақ болса да, жарақатта-
ну қаупін төмендетпейді. Егер 
батутта бір уақытта бірнеше 
бала болса, жарақат алу қаупі 
айтарлықтай артады. Кішкен-
тай балалар қауіпті сезінбейді, 
сонымен қатар ересек балалар 
кіші балалардың қауіпсіздігі 
туралы алаңдамайды және те-
ледидардан көргендерді неме-

се тіпті жай ғана ойлап тапқан 
трюктерді жасауға тырысады. 
Бұл ретте ата-аналар баланың 
бақылауымен тыныш отыраты-
нына және төленген уақыттың 
аяқталуын күтетініне толық 
сенімді болады. Бірақ қызмет-
керлер бұл үшін жауап бермей-
ді, өйткені тақтайшадағы жазу 
арқылы ескерткен болатын. 
Олар тек батутта ақша төлеме-

ген балалардың болмауын ғана 
қадағалайды.  

Мұқият болу керек, ең қа-
уіпсіз аттракциондарды таң
дап, бала батутта болған кезде 
оны жіті бақылау және сақтан-
дыру керек. Егер аттракционда 
қазіргі уақытта балалар көп 
болса, онда балаға басқа ой-
ын-сауық орнын ұсыну  қажет. 
Балаға қауіпсіздік техникасы 
ережелерін түсіндіріп, не істеу 
керегін атап өткен жөн. Егер 
сіз батуттың қауіпсіздігіне сен-
бесеңіз немесе оның жоғарғы 
алаңы нашар жабылған бо-
лып, ешқандай кепілдік бер-
мейтіндігін сезсеңіз, баланың 
төменге құлап кетпейтіндігіне 

кепілдік бермесе, онда осын-
дай аттракционға барудан бас 
тартқан жөн. Кішкентай ба-
лаларды ересек балалармен 
бірге аттракциондарға жібер-
мей, олардың жасына сәйкес 
алаңдарды және батуттарды 
таңдаған дұрыс.

Қызылорда облысы 
ТЖД.

Батутта 
абай болыңыз!

Балалар батутта секіргенді жақсы көреді. Ал ата-
аналардың көпшілігі балалардан ештеңе аямай, ба-
туттан бас тарту себептерін көрмейді, әсіресе бүгінгі 
күні әр саябақта және көптеген балалар алаңдарының 
жанында балаларға арналған жарқын әрі тартымды 
батуттар тұр. Әрбір батуттың жанында «батутта бала-
лар үшін ата-аналар жауапты болады» немесе «батутта 
балалардың қауіпсіздігі үшін батуттың иесі жауапты 
болмайды» деген мағынадағы тақтайшалар ілінген.

Қызылорда облыстық мәслихаты лауазым 
иелерінің азаматтарды қабылдау

КЕСТЕСІ
Азаматтарды 
қабылдауды 
жүргізетін 
лауазымды 
адамның тегі, 
аты жөні

Азаматтарды 
қабылдайтын 
адамның 
лауазымы

Азаматтарды 
қабылдау 
күні мен 
уақыты

Мемлекеттік 
органның 
орналасқан 
жері

Байланыс 
телефоны

Байқадамов 
Наурызбай 
Сейтқалиұлы 

Қызылорда 
облыстық 
мәслихатының 
хатшысы

сейсенбі
сағат 
15.00-17.00

Қызылорда 
қаласы, 
Сұлтан 
Бейбарыс 
көшесі, № 1

605401

Ідірісов  
Бақытжан 
Жеткерұлы

«Қызылорда 
облыстық 
мәслихатының 
аппараты» ММ 
басшысы

бейсенбі 
сағат
15.00-17.00

Қызылорда 
қаласы, 
Сұлтан 
Бейбарыс 
көшесі, № 1

605399

«Сыр бойы», «Кызылординские 
вести», «Ақмешіт апталығы», «Ақмешіт 

жастары» және ауданның барлық 
басылымдарына хабарландыру 

орналастырғыңыз келсе:  70-00-52 
телефоны арқылы байланысуға болады. 

E-maіl: smjarnama@mail.ru



Ескі мен жаңа күніне 
қырық қидаласып жатқан 
1990 жылдың 15 тамызын-
да Латвиядағы Слока-Тал-
си трассасының бойында 
әнші-композитор Виктор 
Цойдың автоапаттан қай-
тыс болғандығы жөнінде 
хабар тарады. Суық хабар 
әншінің миллиондаған та
бынушылары үшін ашық 
күнде аспаннан жай түс
кендей әсер етіп еді. Бұл 
қайғы сол заманның үрдісі 
мен қатып қалған қасаң 
қағидалар қалыбына сый-
майтын ерекше стильдегі 
әншіні танитындардың 
бәріне ортақ болды. Қа-
зақстанда да мыңдаған 
жас осы күні аза тұтып 
жатты. Әсіресе, Қызылор-
дадағы Цойлар әулетіне 

осы хабардың зардабы ауыр тиді. 
Сол тұста облыстық "Кызылор-
динские вести" газетін басқарған 
Евгений Хан басылым тілшісі 
Антонина Казимирчикті қаралы 
отбасына жіберіп, Слока-Талси 
күрежолының бойында үзілген 
әнші туралы біраз дерек жина-
тыпты. Бүгінде Евгений Харито-
нович бақилық болды, ал Анто-
нина Казимирчик Ресейге қоныс 
аударған. Қаламын әлі де қолдан 
тастамаған әріптесіміз осыдан бі-
раз бұрын "Ньюс Петропавловск" 
порталында Қызылордадағы 
Цойлар әулеті туралы жазды. 

Ленинградтық Цойлардың 
Қызылордадағы туыстарын ізде-
ген Антонина Казимирчик әуелі 
Виктордың ағасы Лев Цоймен 
тілдесіпті. Тілшіге әулеттің та-
рихы мен тағдыры жайлы облыс
тық ауылшаруашылық басқар-
масында қызмет істеген осы 
Лев Максимович айтып беріпті. 
Виктордың атасы Цой Сын Дюн 
(орысша, Максим Максимович) 
Қызылордаға 1937 жылы Қиыр 
Шығыстан қоныс аударған  пе-
дагогикалық институт (қазіргі 
Қорқыт ата атындағы ҚМУ) құра-
мында келіпті. Осында институт-
тың филология факультетін үздік 
тәмамдап, біраз жыл мектепте 
орыс тілінен сабақ береді.  НКВД-
ның қарсы барлауында қызмет 
атқарады. Соғыс аяқталғаннан 
кейін жұмыс бабымен Сахалинде 
тұрады. Отбасын құрады,  Юрий, 
Роберт, Леонид, Лев есімді төрт 
ұл мен Алла атты 1 қыздың әкесі 
атанады. Кейіннен ішкі істер са-
ласына ауысып, майор шенінде 
зейнетке шығады. 1956 жылға 
дейін кәрістерге жер аударылып 
барған аумағынан басқа жаққа 
қоныс аударуға тыйым салынға-
ны белгілі. Олар үшін тек ме-
кен-жайға тіркелген аумақта ғана  
оқуға мүмкіндік бар еді. Осыған 
қарамастан, ұлдарының үлкені 
Юрий Мәскеудегі техникалық 
жоғары оқу орнын бітіреді. Сол 
кездегі КСРО астанасы маңын-
дағы әскери зауыттардың біріне 
жұмыс істеуге қалған оның ар-
тынан орта мектепті Қызылор-

дада бітірген Роберт (Виктор 
Цойдың әкесі) аттанады. Әскери 
институтты бітіріп, Ленинградта 
қалған Роберттің жанына үшін-
ші ұл Леонид қосылады.  Цойлар 
СССР-дің мәдени астанасы са-
налатын қалаға қазығын осылай 
қағыпты.  

Бір айта кетерлігі, Виктор 
қаза тапқанға дейін әулеттің үл-
кендері оның өнеріне тек қы-
зығушылық деп қараса керек. 
Рокты тастап, отбасын асырай 
алатын басқа кәсіп табады деген 
ойда болыпты бәрі. Әкесі Роберт 
ұзақ уақыт жұмыс бабымен іс-
сапарда жүріп, болашақ әншінің 
тәрбиесімен шешесі Валентина 
Васильевна айналысқан екен. 
Кішкентай Витяның сурет салуға 
құмарлығын байқап, әуелі изо-
студияға, сосын көркемөнер мек-
тебіне апарыпты.  Бірақ, кісікиік-
теу көрінетін қара баланың 
бойындағы әнге деген іңкәрлік 
суретке деген құмарлықты жеңіп 
тынса керек. Анасының қолқала-
уымен түскен көркемөнер учи-
лищесін ақыры аяқтамай тастап 
кетеді де өз алдына музыкалық 
топ құрады. Әскерге бармаудың 
амалымен кәсіби училищеге 
түсіп, ағаш шебері мамандығын 
оқи бастайды. Оның ағаштан ой-
ған мүсіндері бірқатар жарыстар-
да жүлдеге лайық деп танылған 
кезі де болған деседі.  Қолы бос
тағы ермегі әкесі Роберт Қызы-
лордаға бір келгенде сатып алып 
берген жеті ішекті гитара екен. 
Бір қызығы, академқалашықтағы 
ғалымдар Витяның әндерін тың
дауға көше бастағанда да әке-ше-
шесі оның өнерін еріккеннің ер-
мегі санауын доғармаған. 

Қатардағы қарапайым ин-
женер өз баласының көп ұзамай 
миллиондардың кумиріне айна-
латынын, оның шығармаларын 
тіпті симфониялық оркестер 
орындайтынын болжай алмап-
ты. Оның хоббиіне қарсылардың 
басында атасы Максим Макси-
мович те бар еді. Қызылордадан 
Ленинградқа сирек баратын ақ-
сақал немересінің болмайтын 
іспен айналысып жүргеніне ре

нішті екенін жасырмайтын. Кейін 
Қазақстанға гастрольмен келіп-
кетіп жүрген Виктор Цойдың өзі 
де атасының үйінде жалғыз мәрте 
болыпты.

1975 жылы әулет Максим 
Цойдың 60 жасқа толған мерей-
тойын атап өтуге Қызылордаға 
жиналады.  Әкесінің туған жері-
не тұңғыш рет келген осы сапар 

жайлы Виктор кейіннен 
жиі айтып жүріпті. Оның 
есінде әкесінің кіндік 
қаны тамған жердің ерек-
ше ыстығы мен өзінің Сы-
рдария өзеніне шомылып 
жүріп суға кетіп қала жаз-
дағаны қалып қойса керек.

Жалпы В.Цой бойында 
кәріс пен орыстың қаны 
бар, шығармашылығын-
да Шығыс пен Батыстың 
өркениеті қатар өріліп 
жатқан жұмбақ тұлға бол-
ды. Бірақ, айналасы үшін 
кісікиік көрінетін осы 
әншінің өнері арқылы 
миллиондарды ізіне ерте 
алатын қасиеті бар еді. 
Керегесі шайқалып тұрған 
КСРО-ның жастарына 
оның бір ғана "Перемен" 
әні жаңа бір заманның 
лебіндей сезілетін. Содан 

болар, көп ретте әншінің жолы-
на тосқауыл қоятындар көп бол-
ды. Көзі жұмылғаннан кейін де 
әншінің рухын қозғағандар кез-
деспей қалған жоқ. Соның бірі 
Ресей Думасының депутаты Ев-
гений Федоров. Оның 2014 жылы 
«Виктор Цой ЦРУ-дың жалдама-
лы агенті, Совет Одағын құлату 
үшін жұмыс істеген оның әндері 
Голливудта таспаға жазылған» 
деген мәлімдемесі Ресейде әнші 
фанаттарының толқуына ұласа 
жаздады. Әншінің жалғыз ұлы 
Александр Цой Ресейдің Тергеу 
комитетіне арыз беріп, Мемдума-
ның этика жөніндегі комитетіне 
жүгінді.  Оның ақыры депутат-
тың әншінің отбасы мен фанатта-
рынан ресми кешірім сұрауымен 
аяқталды.

Әнші шығармашылығын 
зерттеушілер осы күнге дейін 
оның әндерінің мағынасы ту-
ралы нақты бір байлам жасай 
алған жоқ. Көпшілігі оның ән-
дерінің әлеуметтік мәні болға-
нын ғана айтумен шектеліп жүр. 
Бір анығы, ол әндерінде алдағы 
үлкен құбылыстарға болжам жа-
сады. 

"Звезда по имени Солнце", 
"Группа крови", "Последний ге-
рой", "Восьмиклассница", "Алю
миниевые огурцы" әндері әлі 
күнге дейін айтылады. "Кукушка" 
атты әні «Битва за Севастополь» 
фильміне саундтрек болғалы пат
риоттық туынды ретінде таныла 
бастады.  

Биыл әншінің қаза тапқанына 
29 жыл толады. Ол өмірден озған 
соң Мәскеу Арбатының бетонды 
қоршауына «Цой жив!» деген 
жазу пайда болған. Бірте-бірте 
фанаттары жиналып, Цойдың 
әнін айтатын мұндай орындар әр 
қалада пайда бола бастапты.  

Әрине, Цойдың қазақ өнеріне 
қосқан тамшыдай да үлесі жоқ. 
Бірақ роктың тәңірі атанған та-
лант өтірік кеулеп тұрған сол за-
манда өмірі мен өнері үйлескен 
аздың бірі болды. Миллиондаған 
жанның жүрегінде махаббат пен 
еркіндіктің жаршысы болып қал-
ды.

БАС ДИРЕКТОР
Аманжол ОҢҒАРБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

МҰРА

ӘН ӘЛЕМІ ТАЛАНТ ПЕН ТАҒДЫР
LATYN QARPІN ÚIRENEMІZ

Облыстық «Сыр бойы» 
және «Ақмешіт жастары» 
газеті жалпыхалықтық латын 
қарпіне үйрету жұмыстарын 
бастады. Бүгін сабақтың – 
бесінші күні. 

Бұл жоба «Қазақ әліпбиін 
латын графикасына 2025 
жылға дейін кезең-кезеңімен 
көшіру жөніндегі республи-
калық іс-шаралар жоспарын» 
жүзеге асыру мақсатында  
қолға алынуда. 

Ұсынылып отырған әдіс

темелік құрал латын гра-
фикасына негізделген қазақ 
әліпбиінің әріптерін жазуға 
үйрену техникасын жетіл-
діреді. Графикалық тапсыр
маларды орындау арқылы 
тіл үйренуші әріптерді дұрыс 
жазуды және олардың байла-
нысын ажыратуды меңгереді. 

Тапсырмаларды дұрыс 
орындап, e-mail: tilortalyk_
kzl@mail.ru электронды 
поштасына жолдасаңыз бо-
лады.

Құрметті оқырман!

5. Sýretti sıpattańyz.

Aty-jóni:________________________________________

Ee
1. Áripti jazyńyz.
Е_____________________________________________________

__________________________________________________________
е______________________________________________________

__________________________________________________________

2. Sózderdi oqyńyz. Qajetti áripti jazyńyz.
K_remet, et_k, t_ńge, term_, min_z, m_ń, ked_ı, k_rege, _den, _shki, 

z_rtteý, mer_ke, shild_, sh_kpen, t_reń.
3. Sóılemdі kóshirip jazyńyz.
Erteń kún sýytady. 
_______________________________________________________

Qar jaýyp, úskirik boran soǵady. 
_______________________________________________________

Saparǵa erteń shyqpaǵan durys.
_______________________________________________________

4. Sýretterdi sıpattap, sózben jazyńyz.

Арал ауданы тұрғындарының назарына!

Арал ауданы: НС-2 Райым, СП-1насос станциялары және 
Шижаға, Жақсықылыш, Сапақ, Сорбеткей, Райым, Ескіұра,  Қы-
зылжар, Ақшатау, Бекбауыл, Аққұлақ, Қосжар елді мекендерінің 
ауыз су жүйелеріне  2019 жылдың 25 шілдесінде жоспардан тыс 
жуу-залалсыздандыру жұмыстарының жүргізілуіне байланысты, 
осы уақытта су құбырынан ауыз су пайдалануға болмайтын-
дығын ескертеміз.

Анықтама тел.: 8(72433) 2-64-50.

«Арал» СЖКБД филиалының «Арал-Сарыбұлақ 
топтық су құбыры» өндірістік бөлімшесі.

Қаламыздағы №233 мектептің 
2-сыныбын аяқтаған Абай бұған 
дейін де бірнеше халықаралық 
байқаулардың жеңімпазы және 
лауреаты атанып үлгерген. Мәсе-
лен, «Бақытты елдің  ұрпағы» 
қоғамдық қорының ұйымдастыр
уымен өткен «Дала сазы» байқа-
уында бас жүлде, «Stars Project» 
фестивалінде 1 дәрежелі диплом-
мен марапатталған. 

–	 Немеремнің өнерге де-
ген қызығушылығы ерте жастан 
басталды. Әуелгіде мән бермеген 
едік. Кейін бойындағы қасиеттің 
атамыздан берілгенін сезгендей 
болдық. Мен келін болып түскен 

кезде қайынатамның керемет ән 
салатынын білдім. Қоңыр дауы-
сымен өлең айтқанда көп адамды 
өзіне қаратып қоюшы еді. Сон-
дықтан болар, осы кішкентайымыз 
әдемі әуенге әуестеніп өсті. Со-
чидегі фестивальға баруына ата-
анасы күш салды. Күндіз-түні да-
уысын жаттықтырып дайындады. 
Байқау барысында да жанынан та-
былды, – дейді әжесі Қымбат апай.

Талант қай кезде де тас жарып 
шығады. Өзі кіп-кішкентай Абай-
дың дауысы зор, болашағынан 
көп үміт күттірер азамат. Біз де 
әнші баланың таудай талабына бақ 
тіледік.

Абай Сочиде 
топ жарды

Жуырда Сочи 
қаласында өткен 
«Солнечный 
дождь – 2019» 
халықаралық 
балалар мен 
жасөспірімдер 
фестиваліне қа-
тысқан жерлесіміз 
Абай Ермағамбет 
«Эстрадалық во-
кал» номинация
сы бойынша 
жүлделі І орын-
ды жеңіп алды. 
Әлемнің 12 мемле-
кетінен қатысқан 
өнерпаздар ішінен 
топ жарып шығу 
үлкен ерлік. 

– Менің естуімше, қайыната-
мыз бен енемізде бала тұрақта-
май, туыла сала шетінеп кете бер-
ген. Содан кейін атамыз ниеттеніп 
өз қолымен бесік жасапты. Құдай-
дан алақан жайып, осы бесікке 
жататын бір сәби бере гөр деп 
тілепті. Көп ұзамай олардың тіле-
гі қабыл болып, бірінен соң бірі ұл 
балалар дүниеге келіпті. Соның 
бірі – жолдасым Үбайдулла. Ал 
қазір бұл бесікке шөберелеріміз 
тербеліп өсуде. Біз үшін құнды 
дүние болғандықтан, оны балала-

рыма әрқашан аманат етіп айтып 
отырамын. Үлкен балам оны май-
лап қояды. Қазір қаладағы кіші 
баламның үйінде сақтаулы тұр. 
Бесік деген баланың ұясы ғой. Сә-
бидің ұйқысы тыныш, денесі таза 
болады,– дейді кейуана.

Түрлі техникалардың дамыған 
заманында электронды бесікті 
ойлап тапқандар да бар. Өзі тер-
белетін бесік, әрине, жақсы-ақ. 
Алайда, қазақтың киелі дүниесі 
баға жетпес байлық болып қала 
бермек.

Жүз жыл 
тербелген бесік

Қазақ үшін бесіктен киелі 
не бар! Ата-бабамыз қасиет 
тұтқан бесік – әрбір үйдің төрінде 
тұратын құнды дүние. Көнекөз 
қариялардың «бесігің тарылма-
сын, бесігің тербелсін» деп бата 
беруі де көп мағынаны білдірсе 
керек. Осындай ақ батамен көк-
теп, көгеріп отырған аралдық Амановтар отбасында бір ғасыр 
тербелген бесік бар. Атадан балаға мұра болып қалған бағалы 
жәдігерге бұл әулеттің төрт ұрпағы куә десек, қателеспейміз. 
Қазірде тоқсан жасқа таяп қалған Райхан апа бұл бесікті қа
йынатасының өз қолымен, бір шеге қақпай жасағанын айтады. 

Семей қаласындағы 
116 жылдық тарихы бар 
М.О.Әуезов атындағы педа
гогикалық колледжі «Сер-
пін!» бағдарламасы бойын-
ша 2019-2020 оқу жылына 
келесі мамандықтарға оқуға 
қабылдайды: 

«Бастауыш білім беру» - 
25 грант, 

«Қазақ тілі мен әдебиеті 
мұғалімі» - 25 грант. 

Мынадай жеңілдіктер 
қарастырылған:

- стипендия; 

- тегін жатақхана; 
- жұмыспен қамту мүм-

кіндігі;
- жылына екі рет жол 

шығындары төленеді.
Мекен-жайымыз: Семей 

қаласы, Ш.Уәлиханов, 150.  
http://pkollsemey1@mail.ru

Тел: 8 (7222) 54-10-82.  8 
(707) 742 41 70, 8 (702) 519 
73 72 

(Шығыс Қазақстан облысының 
білім басқармасынан 02.02.2009 ж.  

берілген № 0067082 мемлекеттік 
лицензиясы).

Хабарландыру!

Тукумсте 
үзілген талант

Биылғы 21 маусымда белгілі «Кино» рок-тобының 
негізін қалаушы Виктор Цойдың туғанына 57 жыл тол-
ды. Совет заманы тұсында революция бесігі саналған 
Ленинградта туып, 1990 жылдың тамызында Латвияның 
Тукумсінде үзілген талант жалғанның жарығында небәрі 
28 жыл ғана өмір сүрді. 

Мұрат ЖЕТПІСБАЕВ.


